
МЕМЛЕКЕТ БАСШЫСЫ ҚАСЫМ-ЖОМАРТ  ТОҚАЕВТЫҢ 
ҰЛЫҚТАУ РӘСІМІНДЕ СӨЙЛЕГЕН СӨЗІ

Құрметті Отандастар!
        Ханымдар мен мырзалар!
        Қадірлі қонақтар!
        Биыл халқымыз үшін 

айрықша маңызды жыл 
болды. Қазақстан дамудың 
жаңа дәуіріне қадам басты. 
Біз түбегейлі бетбұрысқа жол 
ашқан ауқымды өзгерістер 
жасадық. Конституциялық 
реформаны жүзеге асырдық. 
Мемлекетіміздің ең басты 
салаларын жан-жақты 
жаңғырттық. Соның арқасында 
халықтың болашаққа деген үміті 
артып, сенімі нығая түсті.

   Мен аймақтарды 
аралап, тұрғындармен 
кездескенде бұған айқын 
көз жеткіздім. Сондай-
ақ өткен референдум тың 
бастамаларды жұртымыздың 
жаппай қолдайтынын 
көрсетті. Халықтың дұрыс 
бағыттағы өзгеріске ұмтылысы 
жұмысқа зор серпін берді. Біз 
реформаларды соңына дейін 
міндетті түрде жеткізуіміз қажет.

   Конституцияның жаңа 
талабына сәйкес бұдан былай 
Президент жеті жылдық бір 
мерзімге ғана сайланады. 
Осылайша, саясаткерлердің 
жаңа буыны билік басына келе 
бастайды. Мен осы шешімнің 
дұрыс болғанына кәміл сенемін.

   Конституцияға сәйкес 
билік тармақтары түгел 
жаңғыртылады. Осындай жаңа 
саяси маусымды Президент 
сайлауы бастап берді. Сайлау 
науқаны 3 айға жуық уақытқа 
созылды. Осы кезеңде еліміздің 
болашағы туралы түрлі 
мазмұнды пікірталастар болды. 
Жұртымыз өз болашағына бей-
жай қарамайтынын көрсетті. 
Азаматтық қоғамның кемел 
институтқа айналғаны айқын 
аңғарылды. Саяси алаңға жаңа 
тұлғалар шықты. Осылайша, 
халқымыз 20 қарашада өз 
таңдауын жасады.

           Сайлау әділ әрі ашық 
өтті. Бұл – байқаушылардың, 
сарапшылар мен 
журналистердің берген бағасы. 
Ел-жұрттың белсенділігі 
ерекше жоғары болды. Кейбір 
азаматтар бүкіл отбасымен 
келіп, дауыс берді. Бұл науқан 
ел мүддесі үшін ұлт болып біріге 
алатынымызды көрсетті.

           Бабаларымыз қай 
заманда да бірлігін бәрінен 
биік қойған. Біз ата жолын 
сақтай білген, заманауи 
және өркениетті ел екенімізді 
бүкіл дүние жүзіне паш еттік. 
Бірлігіміздің бекемдігін тағы да 
дәлелдей алдық.

          Осы сайлауда жұртымыз 
маған зор сенім білдірді. Шын 
мәнінде, ел сенімін еш нәрсемен 
өлшеу мүмкін емес. Халықтың 
сенімі – ең құнды нәрсе. Сайлау 
нәтижесін халқымыздың саяси 
бағдарыма – бағасы, алдағы 
жоспарыма – батасы деп 
қабылдаймын.

         Халқының қолдауына 
ие болып, ел тізгінін ұстау – 
ең биік мәртебе әрі орасан 
зор жауапкершілік. Алдағы 7 
жылды бүгінгі буынның және 
келешек ұрпақтың алдындағы 
борышымды өтеуге берілген 
бірегей мүмкіндік деп білемін.

          Қазақта «аманат» деген 
асыл ұғым бар. Халқымның 
сенімі – маған аманат. Осы 
аманатқа адал болу – мен 
үшін қасиетті парыз. Ел үмітін 
ақтап, Қазақстанды өркендеген, 
бақуатты мемлекетке 
айналдыру үшін қолымнан 
келгеннің бәрін жасаймын.

   Сайлауға қатысқан барша 
жұртқа ризашылығымды 
білдіремін. Науқанға атсалысқан 
қауымға, байқаушылар мен 
журналистерге зор алғыс 
айтамын. Президенттікке 
кандидаттарға да құрметімді 
білдіремін. Сайлауда саяси 
партиялар және қоғамдық 
ұйымдар маңызды сәтте 
жұдырықтай жұмыла алатынын 
көрсетті. Осы ретте мені 
президенттікке ортақ кандидат 
ретінде ұсынған халық 
коалициясы мүшелеріне 
рахметімді айтқым келеді.

          Мен өзіме дауыс берген 
азаматтардың ғана емес, бүкіл 
Қазақстан халқының алдында 
есеп беретін болдым. Қазақта 
«Байлық не керек, адалдан 
жимасаң, билік не керек, әділдік 
құрмасаң» деген сөз бар. Бұл – 
бұлжытпай ұстанатын өмірлік 
қағидатым.

           Мен бүгін көк туды сүйіп, 
дана халқымның алдында бас 
идім. Азаттық жолында құрбан 
болған бабалар рухына тағзым 
еттім. Елімнің арман-мұратына 
өмір-бақи адал болуға серт 
бердім. Ешқашан адалдықтан 
аттамауға және ел мүддесіне 
қиянат жасамауға ант еттім. Ата 
заңға қолымды қойып, оның әр 
сөзін мүлтіксіз орындаймын. 
Халқымның алдындағы осы 
антым алдағы қызметімде 
Мен үшін айнымас темірқазық 
болады.

           Құрметті отандастар!
           Өткен Президент сайлауы 

нағыз патриоттық шара болды. 
Сайлау азаматтарымыздың 
ел тағдырына бей-жай 
қарамайтынын көрсетті. Бұл 
әділдік идеясының және 
халықтың ерік-жігерінің салтанат 
құрғанын, елімізді жан-жақты 
жаңғырту үдерісі басталғанын 
білдіреді.

           Сайлау Қазақстандағы 
электоралды процестің 
ашықтығы мен әділдігін жаңа 
деңгейге көтерді. Сондай-ақ 
біздің қоғамның саяси мәдениеті 
мен кемелдік дәрежесі жоғары 
екенін танытты. Халық сайлау 
учаскелерінде алдағы жеті 
жылға арналған мемлекетті 
дамыту бағдарламасына оң 
баға берді. Маған сенім артқан 
барша отандасыма шексіз 
ризашылығымды білдіремін. 
Президент лауазымында 
елімізге адал қызмет етуге 
дайынмын. Бұл – зор абырой әрі 
үлкен жауапкершілік. Мен үшін 
мемлекет мүддесі бәрінен биік. 
Алдағы жеті жылда халықтың 
зор сенімін ақтау үшін бар күш-
жігерімді жұмсаймын.

   Енді   біздің   ортақ 
мақсатымыз – заң мен 
тәртіп үстемдік құратын, 
азаматтардың құқығына 
лайықты құрмет көрсетілетін 
Әділетті Қазақстанды құру. 
Қоғамды трансформациялап, 
Қазақстанды шынайы 
демократиялық институттары 
дамыған елге айналдыру үшін 
ауқымды жұмыс атқаруымыз 
керек. Сонда ғана ұлттың 
жаңа сапасын қалыптастырып, 
қастерлі тәуелсіздігімізді 
нығайтамыз.

            Қазір біз осы қиын-
қыстау жолдың басында 
тұрмыз. Алдымызда атқаратын 
жұмыс көп. Әрбір азамат 
елдің болашағы үшін өз 
жауапкершілігін сезінуге тиіс. 
Мемлекеттік саясатымыздың 
негізгі бағыты – білім беру ісінен 
бастап, индустрияландыруға 
дейін қоғамның барлық саласын 
жаңғырту. Еліміздің ұзақ 
мерзімді экономикалық өсімінің 
негізін жаңа технологиялар, 
жоғары еңбек өнімділігі, 
азаматтардың шығармашылық 
бастамалары құрайды.

Басты міндет – іскер 
а з а м а т т а р ы м ы з д ы ң 
кәсіпкерлік рухына зиянын 
тигізетін    жасанды кедергілер 
мен шектеулердің бәрін 
жою. Кәсіпкерлер бизнеске 
жүргізілетін себепсіз 
тексерулерді біржолата 
ұмытуы қажет. Олар тек салық 
органдарының алдында ғана 
есеп береді. Мемлекет пен 
бизнес – сенімді серіктестер. 
Шағын және орта бизнестің 
дамуына заңсыз кедергі 
келтіретіндердің бәрі заңға 
сәйкес қатаң жауапқа 
тартылады.

 Біз ауқымды 
и н д у с т р и я л а н д ы р у д ы , 
инфрақұрылымдарды салуды 
және жаңғыртуды қолға 
аламыз. Кең байтақ еліміздің 
әр өңірінің дамуына тың серпін 
беру маңызды. Шынайы 
заң үстемдігін қамтамасыз 
етпей, әділетті әрі нарықтық 
экономиканы құру, жеке меншікті 
қорғау, бәсекелестікті дамыту, 
сыбайлас жемқорлықты жою 
мүмкін емес. Сондықтан заң 
алдында бәрінің тең болуы – 
мемлекетіміздің ұзақ мерзімді 
дамуының негізгі шарты. Барлық 
мәселе, әсіресе түйткілді 
және даулы проблемалар 
конструктивті диалог арқылы, 
ең алдымен, Парламентте 
шешілуге тиіс. Алдағы Сенат 
және Мәжіліс сайлауы осы 
мүмкіндікті береді.

             Біз «түрлі көзқарас, 
бірақ біртұтас ұлт» қағидатын 
қатаң сақтауымыз керек. Біз 
«бірлігіміз – әралуандықта» 
формуласында көрініс 

тапқан халқымыздың тарихи 
жетістіктерін жан-жақты 
еселеуге тиіспіз. Қоғамда 
араздық туғызатын және 
ұлттың бірлігін бұзатын, түптеп 
келгенде, мемлекетімізге қарсы 
бағытталған арандатушылық 
әрекеттерге қатаң тосқауыл 
қойылады.

Біз халықтың тілегі мен 
заман талабына сай тиімді 
мемлекет құруға міндеттіміз. 
Бұл – маңызды тарихи міндет. 
Мемлекеттік қызметке нақты 
сектордан меритократия 
және ашық бәсекелестік 
қағидаттарына сай іріктеуден 
өткен жаңа басқарушы 
азаматтарды аламыз. 
Президенттік кадр резервінің 
мүшелерін белсенді түрде 
тартамыз.

            Біздің басты байлағымыз – 
адам. Сондықтан азаматтардың 
игілігі үшін барлық жағдайды 
жасау аса маңызды. Еліміз 
даму жолында, негізінен, өз 
күшіне сенеді. Сонымен қатар 
шетелден тікелей инвестиция 
тарта отырып, түрлі саладағы 
халықаралық ынтымақтастықты 
белсенді түрде дамытады.

            Қазақстан өз ұлттық 
мүддесін қорғауға бағытталған 
теңгерімді және конструктивті 
сыртқы саясатын жүзеге 
асыруды жалғастырады. 
Ресеймен, Қытаймен 
және Орталық Азиядағы 
бауырлас мемлекеттермен, 
интеграциялық бірлестіктер 
жөніндегі серіктестермен 
арадағы өзара тиімді 
ынтымақтастық пен 
стратегиялық әріптестік 
мәселелері басты назарда 
болады. АҚШ-пен, Еуропалық 
Одақпен, Азия, Таяу Шығыс 
және Кавказ мемлекеттерімен, 
сондай-ақ басқа мүдделі 
елдердің барлығымен көпжақты 
ынтымақтастықты дамыту үшін 
бар күш-жігерімізді жұмсаймыз. 
Қазақстан қазіргі халықаралық 
құқық пен БҰҰ Жарғысын берік 
ұстанатын ел болып қала 
береді.

           Қымбатты отандастар!
           Біз әділетті мемлекет, 

әділетті экономика және әділетті 
қоғам құрамыз. Осы қағидаттар 
менің сайлау алдындағы 
тұғырнамамда нақты көрініс  
тапты. Мен оның әр сөзіне, әр 
сөйлеміне терең мән бердім. 
Сайлауалды бағдарламам 
– бұл ұзақ ой-толғау мен 
ізденістің нәтижесі. Тіпті, 
жүрегімнен шықты десем, артық 
айтқандық емес. Халықтың 
бастамаларға қолдау білдіріп, 
үлкен үміт күтіп отырғанын 
білемін. Тұғырнаманың әрбір 
тармағы толық орындалуға 
тиіс. Мен ол үшін барлық күш-
жігерімді жұмсаймын. Осыған 
байланысты арнайы Жарлыққа 
қол қоямын. Бұл Жарлық 
нақты іс-шаралардың жүзеге 
асуын қамтамасыз етеді.       
Бағдарламаның мүлтіксіз 
орындалуын жеке бақылауыма 
аламын.

    Қазір – сайлаудағы жеңісті 
тойлайтын кез емес, аянбай 
еңбек ететін кез. Сол себепті 
арқаны кеңге салмай, бірден 
іске кірісуіміз керек, босаңсуға 
болмайды. Осы орайда 
ең алдымен, қолға алатын     
бірнеше мәселеге арнайы 
тоқталғым келеді.

            Мен сайлауалды 
сөздерімде ауылды өркендету 
ісіне баса назар аудардым. 

Бүгінде Қазақстан халқының 40 
пайызға жуығы ауылда тұрады. 
«Ауыл – ел бесігі» деп халқымыз 
бекер айтқан жоқ. Сондықтан 
ауылдағы жағдайды жақсарта 
алмасақ – бәрімізге сын. Сол 
үшін мен бүгін ауылды дамыту 
мәселесі туралы Жарлыққа 
қол қоямын. Осы құжат 
арқылы   Үкіметке   ауылды 
дамытудың 5 жылға арналған 
нақты жоспарын әзірлеуді 
тапсырамын. Бұл менің жаңа 
президенттік мерзімдегі бірінші 
Жарлығым болады. Үкімет 
ауылды дамытуға арналған 
барлық жобаны жүйелі түрде 
реттеп, жинақтауға тиіс. Содан 
кейін мақсатты түрде тиімді 
жұмыс жүргіземіз.

             Келесі маңызды бағыт. Біз 
әділдікті қалпына келтіріп, елден 
заңсыз шығарылған барлық 
активті қайтаруға тиіспіз. Бұл 
үшін Үкімет заңсыз шығарылған 
капиталды қайтару үшін қажетті 
рәсімдерді реттейтін  заң 
жобасын әзірлейді. Сонымен 
қатар заң жобасы әділетсіз 
баюға және активтерді заңсыз 
шығаруға ықпал ететін 
себептер мен шарттарды жоюға 
бағытталады. Қайтарылған 
барлық қаражат азаматтардың 
игілігіне жұмсалуға тиіс. Бұл 
қаржыны жоғары технологиялы 
өндіріс орындарын ашуға, 
мектептер мен ауруханалар 
салуға, әлеуметтік жобаларды 
жүзеге асыруға пайдалану 
керек. Тиісті Жарлыққа бүгін 
қол қоямын. Жақын арада 
ауқатты кәсіпкерлер халықтың 
игілігі үшін өздерінің әлеуметтік 
жауапкершілігін жандандырады 
деп ойлаймын.

Мемлекеттік құрылыста біз 
«күшті Президент – ықпалды 
Парламент – есеп беретін 
Үкімет» формуласын нақты 
ұстанамыз. Президент 
сайлауы биліктің барлық негізгі 
институтын дәйекті түрде 
жаңғырту үдерісін бастауға 
жол ашты. Сайлау ауқымды 
электоралды циклдің бастапқы 
кезеңі болды.

              Біз саяси жаңғыру 
үдерісін жоспарлы түрде 
жалғастырамыз. Бүгін мен 
«Қазақстан Республикасы 
Парламенті Сенаты 
депутаттарының сайлауын 
тағайындау туралы» Жарлыққа 
қол қоямын. Осылайша, жоғарғы 
палата депутаттарының кезекті 
сайлауы конституциялық 
реформаны нақты жүзеге 
асырудың жалғасы болмақ. 
Сайлау қорытындысы 
бойынша Сенаттың депутаттық 
корпусының бір бөлігі 
бәсекелестік және ашықтық 
қағидаттары негізінде 
жаңарады.

           Бұдан бөлек, бүгін мен 
конституциялық реформаны 
жүзеге асырудың келесі 
сатысы ретінде «Қазақстан 
Республикасы Жоғары 
аудиторлық палатасының 
кейбір мәселелері туралы» 
Жарлыққа қол қоямын. Келесі 
кезең – оны толыққанды 
трансформациялау. Басқа 
маңызды әрі өзекті мәселелер 
бойынша шешімдерді кейінірек 
жариялаймын. Тағы да қайталап 
айтамын, алда атқаратын 
шаруа көп. Бұл – жеңіл жұмыс 
емес, бірақ елге пайдасы тиетін 
қызмет. Мен бүкіл мемлекеттік 
аппараттан осы міндетті 
абыроймен орындауды талап 
етемін.

           Қолынан іс келетін және 
елге беріле қызмет жасайтын 
азаматтарға ғана ортамызда 
орын бар. Оларға қолдау 
көрсетеміз, ал қоғам құрметін 
білдіреді. Халқымыздың нақыл 
сөзін сәл түрлендіріп айтсақ: 
«Байлық пен мансап – қолға 
ұстаған мұз, ериді де кетеді. Ал 
елге жасаған қызмет – артта 
қалған із, ол ұрпақтан ұрпаққа 
жетеді». Осыны әр азамат 
түсінуі керек.

           Ел мүддесі – бәрінен 
биік. Мен барлық мемлекеттік 
қызметшіден өз жұмысын 
адал атқаруды талап етемін. 
Бір сөзбен айтсам, кәсібилік, 
адалдық және қарапайымдылық 
біздің басты қағидаттарымыз 
болуға тиіс. Қоғамда жаңа 
құндылықтар орнықтырып, 
жақсы қасиеттерге ие бола 
алмасақ, реформаның бәрі 
бекер.

 Көк байрағымыз, 
төлқұжатымыз және мемлекеттік 
тіліміз біздің біртұтас 
халық екенімізді білдіреді. 
Бабаларымыз біртұтас ел 
болып, Еуразия төрінде даңқты 
шежіресін ат тұяғымен жазған 
Алтын орда мен Қазақ хандығы 
сияқты мемлекеттер құрған. 
Сондай-ақ халқымыз ел басына 
күн туған күрделі сәттерде 
азаттығы үшін арпалысты. 
Әйгілі хандарымыздың, 
батырларымыздың және 
ұлт қайраткерлерінің ерлігі – 
осының айқын көрінісі.

  Ұлттың бостандық    жолындағы 
табанды күресінің арқасында 
Қазақ елі тәуелсіздігін алды. 
Егемен мемлекеттің құрылуына, 
оның іргесін бекіту жолында 
орасан зор еңбек сіңірген 
тарихи тұлғаларымызға әділ 
баға беруіміз керек.

          Табыстарды және 
олқылықтарды ажырататын 
бұл – уақыт және тарих. Уақыт 
– ең әділ қазы, ал тарих – 
бәріне таразы. Сондықтан 
саяси науқаншылдыққа жол 
бермеуіміз қажет. Біз болашақта 
әділетті мемлекет боламыз 
десек, өткенге әділдікпен қарап, 
одан тағылым ала білуіміз 
керек. Жақсыдан үйреніп, 
жаманнан жирену – өсетін 
елдің белгісі. Отаншылдық, 
еңбекқорлық, білімпаздық, 
жаңашылдық, жасампаздық, 
жанашырлық, мейірімділік 
сияқты асыл қасиеттерді бойға 
сіңіруіміз қажет. Мен бұл туралы 
жиі айтып жүрмін.

           Әділетті Қазақстанда 
еңбек адамына ерекше құрмет 
көрсетілуге тиіс. Әсіресе ұстаз, 
дәрігер, тәртіп сақшысы, 
құтқарушы, жұмысшы, 
шаруа сияқты мамандардың 
мәртебесін одан әрі арттыра 
түсуіміз қажет. Олар еліміздегі 
ең сыйлы азаматтарға айналуы 
керек. Осы кәсіп иелері тиісті 
құрмет пен сыйға ие болғанда 
ғана, қоғамымыз шынымен 
жаңарды деп айта аламыз.

Көпшілік қазіргі уақытта 
нағыз батырлардың 
жетіспейтінін айтады. Бірақ 
нағыз қаһармандар жұрттың 
назарынан тыс жерде. Олар 
біздің арамызда. Батырлар 
күн сайын зауыт станогында 
жұмыс істейді, қоғамдық көлік 
жүргізеді, ұшақ штурвалына 
отырады, құтқарушының 
қорғаныс киімін киеді, науқасқа 
жедел жәрдем беруге асығады, 
әскери техниканы меңгереді. 
Нағыз батырлар балаларымыз 

бен қарт ата-аналарымыздың 
дастарханы ас-ауқатқа толы 
болуы үшін ауылда таңмен 
таласа оянады. Біздің 
батырлар – өзінің жеке кәсібін 
бастайтын, жұмыс орындарын 
ашатын, қызметкерлері мен 
олардың отбасыларына жаңа 
мүмкіндіктер тудыратын 
кәсіпкерлер. Біздің батырлар 
– өзінің махаббаты мен күш-
қуатын, тәжірибесі мен білімін, 
мүлкі мен қаражатын қоғамға 
риясыз ұсынатын еріктілер 
мен игі іс жасайтындар. 
Олардың барлығы – халықтың 
мақтанышы әрі үміті. Міне, 
осындай еңбек адамдары – 
еліміз бен мемлекетіміздің 
тірегі.

 Біз өркениеттің алғы шебіндегі 
мемлекетке айналу үшін 
тек үйренетін емес, өзгеге 
үйрететін ұлтқа айналуымыз 
қажет. Сондай-ақ тек тұтынушы 
емес, жаңа дүниені өндіруші 
ұлт атануымыз керек. Оған 
халқымыздың әлеуеті, дарыны, 
қарым-қабілеті жетеді.

   Мен біздің жастарымыздың 
ұшқыр және озық ойлы екенін 
мақтан етемін. Сол себепті 
Мағжан ақынның «Мен жастарға 
сенемін» деген сөзін үнемі 
айтамын. Шын мәнінде, бәріміз 
жастарымызды қолдауымыз 
керек. Өйткені өскелең 
ұрпақ қана елімізді жарқын 
болашаққа бастайды. Бірақ 
жастар жетістікке жету үшін 
көп еңбектенуі керек. Жаңа 
білім алуға, тың тәжірибе 
жинауға ұмтылған жөн. Сонда 
жастарымыз өз кәсібінің хас 
шебері атанады. Әрдайым 
сұранысқа ие болады, қоғамда 
сыйлы болады. Міне, осылай 
өмір сүрген адам ешқашан, 
ештеңеден ұтылмайды.

Қазіргі заман уақытты 
жылдамдатып, оқиғалар тізбегін 
қабаттастырады. Сөзіміз бен 
ісіміздің шынайы бағасын тарих 
таразысы ғана береді. Ар-
ұжданымыздың тазалығы мен 
халқымыздың құрметі – бәріміз 
үшін үлкен сый.

          Біз – рухани мұрасы 
бай, қарқынды даму әлеуеті 
зор, қуатты әрі өзін-өзі толық 
қамтамасыз ете алатын ұлтпыз. 
Шығыстың ұлы ұстазы Әл-
Фараби адамдарды әділ болуға, 
ақиқатты сүюге, ар-намысты 
қастерлеуге, сабырлы болуға 
және қашан да білімге ұмтылуға 
үндеді. Мемлекеттілігіміздің 
дамуында қуатты серпіліс 
жасай алған ұрпақ ретінде 
тарихта қалуға зор мүмкіндігіміз 
бар екеніне сенімдімін. Елдің 
келешегі бізге, барлығымыздың 
қажырлы еңбегімізге 
байланысты.

           Тәуелсіз елімізді қуатты 
мемлекет ретінде ұрпаққа 
аманаттау – біздің борышымыз. 
Алда талай сынақтар, 
күрделі кезеңдер болуы  
мүмкін. Дегенмен ырысты 
ынтымағымызды сақтай білсек, 
алынбайтын асу жоқ.

          Мен бүгін халқымның 
алдында тұрып, бастаған 
ісіміз берекелі болсын деп 
тілеймін. Қазақ – ырымшыл 
халық. Мен биыл қасиетті 
Меккеге барған кезде Қағба 
төрінде ата-баба рухына құран 
бағыштап, Алладан бір-ақ нәрсе 
сұрадым. Ол – елдің амандығы. 
Шын мәнінде, еліміз аман 
болса, жеріміз бүтін, бірлігіміз 
бекем, мемлекеттігіміз мәңгі 
болады. Осы құндылықтарды 
мызғымастай етіп бекіту – 
қазақтың перзенті, Қазақстанның 
Президенті ретіндегі менің 
қасиетті парызым. Ашығын 
айтқанда, қызмет – уақытша, ал 
халық – мәңгі.

          Мен президенттік 
миссиямды халқыммен бірге 
алдағы жеті жылда абыроймен 
атқарып шығамын деп сенемін. 
Біздің Отанымыз – бір, 
мемлекетіміз – бір, халқымыз – 
бір! Сондықтан әрқашан бірге 
болайық, ағайын!

        
       Еліміз өркендей берсін!
    Отанымыз – Қазақстан 

Республикасы жасасын!
         Халқымыз жасасын!
     Халқымыз әрқашан аман 

болсын!
         Тәуелсіз Қазақстанымыз 

жасасын!
                                
                            Akorda.kz.
      

«АУЫЛ АМАНАТЫ» 
ЖОБАСЫ ЖҮЗЕГЕ 

АСУДА 

            25 ҚАРАША КҮНІ АУДАН ӘКІМІ С. АМАНБАЕВ, 
АҚТӨБЕ ҚАЛАСЫ А. ДОСЖАНОВА АТЫНДАҒЫ 
КОНГРЕСС-ХОЛЛДА, АУЫЛ ШАРУАШЫЛЫҒЫ 
ҚЫЗМЕТКЕРЛЕРІ КҮНІНЕ ОРАЙЛАСТЫРЫЛҒАН 
МЕРЕКЕЛІК ІС-ШАРАҒА ҚАТЫСТЫ. АЙТУЛЫ КҮНДЕ 
ОБЛЫС ӘКІМІ Е. ТОҒЖАНОВТЫҢ МЕРЕКЕЛІК 
ТӨСБЕЛГІЛЕРІМЕН ЖӘНЕ МАҚТАУ ҚАҒАЗДАРЫМЕН 
АУЫЛ ШАРУАШЫЛЫҒЫ САЛАСЫНЫҢ ЖЕКЕЛЕГЕН 
ҚЫЗМЕТКЕРЛЕРІ МАРАПАТТАЛДЫ.

          Марапатталғандардың арасында Темір ауданынан «Еңбек 
ардагері» төсбелгісін алған  еңбек ардагері Д. Елтезеров, ауыл 
шаруашылығы министрлігінің Құрмет грамотасымен ие болған 
«Шаңырақ» шаруа қожалығының басшысы Ж. Аймағамбетов және 
облыс әкімінің Құрмет грамотасымен марапатталған «Құмды» шаруа 
қожалығының басшысы А. Рүстемов бар.
          Мерекелік шара барысында Темір ауданынан «Ауыл аманаты» 
жобасына кезекті қатысушы, жеміс-көкөніс шаруашылығымен 
айналысатын жас кәсіпкер, Шұбарқұдық кентінің тұрғыны                                   
Ж. Елтезеров сөз сөйледі. Сонымен қатар, салтанатты іс-шараның 
екінші бөлімінде «Ауыл аманаты» жобасы аясында қатысушылар 
тарапына арнайы сертификат ұсынылды. Темір ауданы бойынша 
Ақсай ауылдық округі «Асылхан» шаруа қожалығының басшысы                   
А. Құрмановқа несиелендіру шеңберінде 10 бас ірі қараға сертификат 
табысталды.
           Жиында облыс әкімі халықтың әл-ауқатын арттыру бағытында 
жүзеге асқан «Ауыл аманаты» жобасына биылғы жылдың соңына 
дейін облысқа 3 миллиард теңге бөлінгенін, келесі жылы да аталмыш 
жобаға қаржы бөлу көзделгенін мәлімдеді. Салтанатты іс-шара соңы 
ауыл шаруашылығы еңбеккерлеріне және жиын қатысушыларына 
арналған мерекелік концерттік бағдарламаға ұласты.
                                                                         
                                                                                       ТЕМІР ГАЗЕТІ.

ИНТЕРНЕТ ПЕН 
ҰЯЛЫ БАЙЛАНЫС 

МӘСЕЛЕСІ        

  АУДАН ӘКІМІ САЛАМАТ ЕРМҰХАНҰЛЫ 
АМАНБАЕВ «КCELL» ЖШС ЖӘНЕ «КАР-ТЕЛ» 
ЖШС ӨКІЛДЕРІН ШАҚЫРЫП, ШЫҒЫРЛЫ, 
ЕҢБЕКШІ ЖӘНЕ ҚҰМҚҰДЫҚ ЕЛДІ МЕКЕНДЕРІН 
ҰЯЛЫ БАЙЛАНЫСПЕН ЖӘНЕ ИНТЕРНЕТПЕН 
ҚАМТАМАСЫЗ ЕТУ, СОНДАЙ-АҚ ЖАЛПЫ 
АУДАНДАҒЫ ИНТЕРНЕТ  ПЕН БАЙЛАНЫС 
САПАСЫН АРТТЫРУ МӘСЕЛЕЛЕРІ БОЙЫНША 
ЖИЫН ӨТКІЗДІ

     Жиын барысында «КаР-Тел» АҚ-ның техникалық директорлары 
Ю. А. Друщенко пен Г. К. Атамбаев және «Кcell» АҚ өкілі жоғары 
жылдамдықты әрі сапалы интернетпен қамтамасыз ету мақсатында 
қолға алынған жұмыстары туралы баяндады. Сонымен қатар, 
аудан әкімінің орынбасары Ж.Қойшыбаев қазіргі уақытта Шығырлы 
елді мекенінде 23 метрлік діңгек (мачта) орнатылғанын айтып, 
Ақсай ауылдық округіндегі Сартөбе елді мекенінде 18 метрлік 
түйіндік станса құру жұмыстарына тоқталды. Қазіргі таңда түйіндік 
стансасының мұнарасын орнату жұмыстары басталған. Аталмыш 
стансаға 2 текше шақырым тоқ жүргізуді  бюджет қаражаты есебінен 
іске асыру ұсынылды.
          Жиын соңында аудан әкімі ауылдық елді мекендердің сұранысын 
қамтамасыз етуді, сапалы интернетпен қамтамасыз етудің жоспар-
кестесін әзірлеуді тапсырды және аталған тапсырмалардың 
орындалуын бақылауды Ж. Қойшыбаевқа жүктеді.
                                                                                       
                                                                                   ТЕМІР ГАЗЕТІ.

Оймақтай ой
Ел үшін еңбек етсең халқыңа 
сүйкімді боласың.
              
            Сұлтанмахмұт ТОРАЙҒЫРОВ.

ШЕЖІРЕЛІ ӨЛКЕМНІҢ
 ТАРЛАНДАРЫ 

МАҒАН ҮЛГІ

           «АСҚАР ТАУЫҢ – ӘКЕҢ ҚЫМБАТ,
           ТУЫП ӨСКЕН – ЕЛІҢ ҚЫМБАТ» ДЕП ҚАЗЫБЕК БИ АЙТПАҚШЫ, ӘР АДАМҒА ӨЗІ ТУЫП-
ӨСКЕН, КІНДІК ҚАНЫ ТАМҒАН ЖЕРІ АСА ҚЫМБАТ. БІЗДІҢ ТУЫП ӨСКЕН ЖЕРІМІЗ КӨПТЕГЕН 
ЕСТЕЛІКТЕР МЕН ҚЫЗЫҚТАРҒА ТОЛЫ. КЕҢ БАЙТАҚ ҚАЗАҚ ЖЕРІНІҢ ТАРЫДАЙ ҒАНА БІР 
БӨЛІГІН АЛЫП ЖАТҚАН ШҰБАРҚҰДЫҚ – МЕНІҢ ТУҒАН ЖЕРІМ!
           ИӘ, ШҰБАРҚҰДЫҚ АУЫЛЫ – БҮГІНГІ ТАҢДА ОБЛЫСТАҒЫ АЛДЫҢҒЫ ҚАТАРЛЫ 
АУДАНДАРДЫҢ БІРІ ТЕМІР АУДАНЫНЫҢ ОРТАЛЫҒЫ. ОН БЕС МЫҢДАЙ ХАЛҚЫ БАР ЕЛДІ 
МЕКЕНГЕ ТАЛАЙ ҚОҒАМ ҚАЙРАТКЕРЛЕРІ, ЕЛІМІЗГЕ БЕЛГІЛІ ӨНЕР ИЕЛЕРІ АТБАСЫН ТІРЕГЕН. 
ҚАСИЕТТІ ШҰБАРҚҰДЫҚ ДАЛАСЫНЫҢ ТАРИХЫ БАБАЛАРЫМЫЗДЫҢ АТ ТҰЯҒЫМЕН 
ЖАЗЫЛЫП, БІЗГЕ АМАНАТ РЕТІНДЕ ЖЕТІП ОТЫР. АЛ БҮГІНГІНІҢ МІНДЕТІ – АМАНАТҚА 
ҚИЯНАТ ЖАСАМАУ, ЯҒНИ ТУЫП-ӨСКЕН ЖЕРІМІЗДІҢ АТЫНА КІР КЕЛТІРМЕЙ, АБЫРОЙЫН 
БИІККЕ КӨТЕРУІМІЗ КЕРЕК. 
     «АЛЫП АНАДАН ТУАДЫ» ДЕГЕН ЖАҚСЫ БІР НАҚЫЛ СӨЗ БАР. ҚАЗАҚ ХАЛҚЫ АҚЫНҒА 
ДА, БАТЫРҒА ДА, ДАНАҒА ДА, КӨСЕМГЕ ДЕ КЕНДЕ ЕМЕС. ТУҒАН ЕЛІНІҢ БАҒЫНА ТУЫП, 
БҮКІЛ ӨМІРІН СОЛ ЖОЛҒА АРНАҒАН АТАҚТЫ АДАМДАР ҚАНШАМА?! ОЛАР ТУРАЛЫ 
ҚАЗАҚ ХАЛҚЫ МӘҢГІ СӨЗ ЕТЕТІНІ БЕЛГІЛІ. ХАЛЫҚ ЖҮРЕГІНЕН ОРЫН АЛҒАН МҰНДАЙ 
ЖАНДАР ҚАШАНДА ҚҰРМЕТКЕ ЛАЙЫҚ. МЕНІҢ АЙТПАҒЫМ, ҚАРАПАЙЫМ ҚАЗАҚТЫҢ ҚАРА 
ШАҢЫРАҒЫНДА ДҮНИЕГЕ КЕЛІП, ЖАСТАЙЫНАН КӨПТІҢ АУЗЫНА ІЛІККЕН, ҚАТАРДАҒЫ 
ЖАУЫНГЕРДЕН ГЕНЕРАЛ-ЛЕЙТЕНАНТ ДӘРЕЖЕСІНЕ ДЕЙІН   ЖЕТКЕН ӘСКЕРИ АҒАМЫЗ 
БОЛАТ БАҚЫТЖАНҰЛЫ ЖАНАСАЕВ ТУРАЛЫ БОЛЫП ОТЫР.

            Болат Бақытжанұлы 
Жанасаев 1952 жылы 29 
сәуірде Ақтөбе облысы, Темір 
қаласында дүниеге келген. 
Әскери қайраткер, генерал-
лейтенант, әскери ғылымның 
кандидаты. 1975 жылы Алматы 
жоғары әскери училищесін, 
1987 жылы Мәскеудегі 
М.В.Фрунзе атындағы әскери 
академияны, 2002 жылы Абай 
атындағы Алматы мемлекеттік 
университетін тәмамдаған.
          1975-1980 жылдары 
Германиядағы Кеңес 
әскерлері тобында взвод, 
рота командирі, батальон 
командирінің орынбасары, 
1980-1984 жылдары Сібір 
әскери округынде батальон 
командирінің орынбасары, 
батальон командирі, 1987-1992 
жылы Киев әскери округында 
полк штабы бастығы, КСРО 
ішкі әскерлерінің Орта Азия 
мен Қазақстан бойынша 
жаттығу полкының командирі 
қызметтерін атқарды. 1992-
2001 жылдары ҚР Ішкі 
істер әскерлерінің шұғыл 
қимылдар бригадасының 
командирі, ҚР Жоғарғы Кеңесі 
жанындағы ұлттық қауіпсіздік 
және қорғаныс комитетінің 
төрағасы, ҚР Ішкі әскерлерінің 
қолбасшысы, ҚР ІІМ Ішкі 
әскерлері қолбасшысының 
І-ші орынбасары лауазымын 
атқарды. 2001-2002 
жылдары ҚР Республикалық 
ұланының қолбасшысы, 
2002-2003 жылдары ҚР ІІМ 
Ішкі әскерінің қолбасшы, Ішкі 
әскер комитетінің төрағасы 
болып сайланды. 2003-
2004 жылдары ҚР Ішкі 
әскерінің «Шығыс» аймақтық 
қосынының қолбасшысы. 2004-
2006 жылдары ҚР Төтенше 
жағдайлар вице-министрі 
және 2006-2009 жылдары 
ҚР Қорғаныс министрінің 

орынбасары, 2009-2010 Ұлттық 
қорғаныс университетінің 
бастығы атанды. 2010 жылдан 
«ҚазМұнайГаз» барлау-
өндіру акционерлік қоғамы бас 
директорның кеңесшісі. 2003 
жылы ІІ-ші дәрежелі «Даңқ» 
орденімен және отызға жуық 
медальмен марапатталған. 
Осы сынды атқарған қызметтері 
мен игі істері ел дамуында, 
сонымен қатар ұрпақ 
болашағының жандануында 
және рухани жаңғыруда елеулі 
рөл атқарады.
       Жастықтың  отын 
жалындатып, үнемі ізденіс пен 
алға ұмтылған генералдың 
өмір жолы кімге де болсын 
үлгі-өнеге. Ол алдына 
қойған мақсатына жету үшін 
Политехникалық институттың 
ІІІ-курсында жүрген кезінде 
оқуды тастап, қиыншылықтарға 
қарамастан, әскери училищеге 
түсіп, әскери салаға бет бұрды. 
Бұл – сол кездегі әрбір жастың 
тәуекелге бел буып бара 
бермейтін ерекшеліктерінің 
бірі. Ол  тұста әскер атану, 
әскери саланы батыл меңгеру 
– көптеген жастардың арманы 
еді. Сөйтіп, бойдағы ерік-
жігер ағамызды осындай асу-
белестерді бағындыру үшін 
алға ұмтылдырды. Ақыры 
мұндай жігерлілік оның 
бойында командирлік қасиетті 
қалыптастырды. Уақыт өте 
келе ең жас басшылардың бірі 
атанып ел аузына ілікті, көп 
ұзамай генерал дәрежесіне 
жетті.
       «Біріншісі – туған елім –   
                                   ұлы анам, 
       Екіншісі – ғазиз анам –  
               саулығымды сұраған,
       Бірақ маған екеуі де бір 
адам» деп  Мұхтар Шаханов 
айтпақшы, кез келген жердің, 
елдің атын шығаратын – 
біртуар азаматтары. Туған 

жеріміздің атын шығарған, 
әлі де шығарар өрендерінен 
кенде емеспіз. Жанасаев Болат 
ағамыздың еңбек жолындағы 
құнды дүниелері аудандық 
музейде сақталған екен. Көз 
жеткізу мақсатында музейге 
барып, тамашалап, керемет 
әсер алып қайттым.
      Жерлес ағамыздың 
өмірбаянын іздену барысында 
бала арманым орындалды ма 
деп қалам... Себебі, ауылымда 
Қызылжар жалпы орта білім 
беретін мектебі жаңадан 
бой көтеріп, ашылу хабарын 
естігенімде бала жүрегім 
қуанып, бұрынғы оқыған 
мектептен құжаттарымды алып, 
жаңа мектепке аяқ бастым. Көп 
ұзамай аудан әкімі, жастардың 
жанашыры Аманбаев 
Саламат Ермұханұлы 
жақсы жаңалықпен бөлісті. 
Жүрегімдегі патриоттық ерекше 
сезім осыдан бастау алды... 
Патриоттық сезімді ата-ана 
берген тәрбиемен шыңдадым. 
Шыңға жету жолында ең бірінші 
туған жеріме адал еңбек пен 
сүйіспеншілікті қолға алуға 
тырысамын. 
       Қазақстан Республикасы 
Тәуелсіздігінің 30 жылдығына 
орай жерлес ағамыз генерал-
лейтенант  Жанасаев Болат 
Бақытжанұлы ауданымыздағы 
Қызылжар жалпы орта білім 
беретін мектебіме алғашқы 
әскери дайындық кабинетін 
жасақтап, сыйға тартты. Иә, 
бұл  өте қуанышты жаңалық 
болды. 2021 жылы 15 
желтоқсанда Қызылжар жалпы 
орта білім беретін мектебінің 
базасында білікті қолбасшы, 
генерал-лейтенант Болат 
Бақытжанұлы  Жанасаев 
атындағы «Ақсауыт» әскери-
патриоттық клубының және 
заманауи үлгідегі жабдықталған 
кабинеттің ашылу салтанаты 

өтті. Салтанатты жиынның 
тұсауын аудан әкімі Саламат 
Ермұханұлы Аманбаев пен 
қорғаныс істері жөніндегі 
бөлім бастығы полковник 
Жаманбалинов  Жандос 
Бижолтайұлы кесті. Жиын 
барысында  сыныптастарым 
– 8-ші «а» сынып оқушылары 
«Ақсауыт» әскери-патриоттық 
клуб мүшелігіне қабылданды. 
Дәл сол сәтте арнайы әскери 
киіммен ауданымызға белгілі 
басшылардың алдында 
әскери тәртіппен сап түзеп, 
жиналған қауымның алдында 
ант беріп, бізге «Ақсауыт» 
әскери-патриоттық клубтың 
мүшелігін дәлелдейтін куәлік 
берілгенде кеудемді қуаныш 
сезімі биледі. Осы орайда 
тәртібімізді, жауапкершілік 
пен ауызбіршілігімізді 
бағалап, мектеп атынан біздің 
сыныпты ұсынған мектеп 
директоры Кулунтаев Ақылбек  
Қазақбайұлы ағай мен алғашқы 
әскери және технологиялық 
дайындық пәнінің оқытушы-
ұйымдастырушысы Тәжібай 
Райымбек ағайыма зор 
алғысымды білдіремін! 
          Өскелең    ұрпақтың   
санасында Отансүйгіштік 
қасиетті жандандыру, 
жастардың әскери 
қызметке деген оң 
көзқарасын қалыптастыру 
мақсатында заманауи 
үлгіде ұйымдастырылған 
кабинеттің заман талабына сай 
қызмет ететініне сенімдімін!  
Жерлесіміз Жанасаев Болат 
Бақытжанұлы ағамыздың дара  
жолын өзіме үлгі тұтып, туған 
жерге сіңірген зор еңбегін 
мақтан етемін!
                                                          

 Алдабай Амир Асхатұлы,
    Қызылжар жалпы орта 

білім беретін      мектебінің 8 
«а»-сынып оқушысы.

     Жетекшісі тарих пәні 
мұғалімі Орынбаева       Әсел 

Қадіржановна

           ТҰРҒЫНДАРДЫ ҚАБЫЛДАДЫ
    АУДАН ӘКІМІ С. АМАНБАЕВТЫҢ ТҰРҒЫНДАРДЫ ЖЕКЕ ӨТІНІШТЕРІ 
БОЙЫНША КЕЗЕКТІ ҚАБЫЛДАУЫНА АУДАНДЫҚ МӘСЛИХАТ ХАТШЫСЫ Б. 
ШАИМОВ, АУДАНДЫҚ МӘСЛИХАТ ДЕПУТАТТАРЫ, АППАРАТ БАСШЫСЫ 
А. СИСЕНОВ,   АУДАНДЫҚ ПОЛИЦИЯ БӨЛІМІНІҢ БІРІНШІ ОРЫНБАСАРЫ 
Ж. ИМАШОВ, БӨЛІМ ЖӘНЕ МЕКЕМЕ БАСШЫЛАРЫ ҚАТЫСТЫ.

    Қабылдауға келушілердің 
басым бөлігі, яғни  60 пайызы  
жұмыспен қамтылу, 20 %-ы 
жер, 10%-ы кәсіпкерлікті қолдау 
және 10 пайызы материалдық 
жәрдем мәселесін қозғады. 
Қабылдау барысында аудан 
әкімі тұрғындар тарапынан 
көтерілген мәселелерді назарға 
алып, тиісті жұмыстар атқару 
үшін жауапты қызметкерлер 
мен аудандағы мекеме 
басшыларының құзырына 
белгіленген уақыт мерзімінде 
орындауды  тапсырды.
                                 ӨЗ ТІЛШІМІЗ.

ЖОЛ ҚАУІПСІЗДІГІ
 КҮШЕЙТІЛСІН 

                     23  ҚАРАША  КҮНІ  АУДАН  ӘКІМІ 
С. АМАНБАЕВ, БІР КҮН БҰРЫН МҰҒАЛЖАР 
АУДАНЫ ЕЛЕК АУЫЛЫНЫҢ ЖАНЫНДАҒЫ 
«АҚТӨБЕ-АСТРАХАНЬ» ТАС ЖОЛЫНДА 
ЖЕҢІЛ КӨЛІКТЕРДІҢ СОҚТЫҒЫСУЫ 
САЛДАРЫНАН ҚАЗА БОЛҒАНДАРДЫҢ 
ТУЫСТАРЫ МЕН ЖАҚЫНДАРЫНЫҢ 
ҚАЙҒЫЛАРЫНА ОРТАҚТАСЫП, КӨҢІЛ АЙТТЫ, 
КЕҢҚИЯҚТЫҚТАРҒА САБЫРЛЫЛЫҚ ТІЛЕДІ.  
СОЛ КҮНІ АУДАН ӘКІМІ, АУДАНДЫҚ ПОЛИЦИЯ 
БӨЛІМІНІҢ БАСШЫСЫ Б. БАҚТЫҒАЛИЕВТІ 
ҚАБЫЛДАДЫ. Б. БАҚТЫҒАЛИЕВ АУДАН 
БАСШЫСЫНА ЖОЛ-КӨЛІК ОҚИҒАЛАРЫНЫҢ 
НЕГІЗГІ СЕБЕПТЕРІН БАЯНДАДЫ.

             С. Аманбаев қабылдау 
кезінде, соңғы уақытта 
ауданға қатысты жол-көлік 
оқиғасы жөніндегі ақпараттан 
көз сүрінетіндігіне тоқталып,  
жауапкершілік артса, қауіп те 
сейілетіндігін тілге тиек етіп,            
Б. Бақтығалиевке күн тәртібінде 
түйткілді мәселеге қатысты 
бірқатар тапсырмаларды 
жүктеді.  Атап айтқанда, 
көлік жүргізушілерінен 
жылдамдықты шектен тыс 
асырмау мен барлық жол жүру 
ережелерін сақтауды қатал 
талап етуді, қала мен аудан 
аралығында жолаушылар 
тасымалымен айналысатын 
таксопарк көліктерінің 
техникалық жарамдылығын 
тексеруді, әсіресе жолушылар 
тасымалы көліктерінің 

қысқы мезгілге дайындығын 
тексеруді, жазғысын қысқы 
доңғалаққа ауыстыру сияқты 
т. б. мәселелерге ерекше 
назар аударуды, жол-көлік 
оқиғаларының алдын алу 
бойынша қосымша шаралар 
қабылдауды және жол 
ережелерін бұзғаны үшін 
жауапкершілікті арттыруды, 
БАҚ пен әлеуметтік желілерде 
жол көлік оқиғасының алдын 
алу бойынша кең ауқымды 
түсіндіру жұмыстары жүргізуді, 
тұрғындарға жол мәдениеті 
мен тәртібін сақтауды ескертіп, 
жас инспекторлар жасағының 
жұмысын ұйымдастыруды, 
жолаушылар тасымалымен 
айналысатын жүргізушілерге 
түсіндіру жұмыстарын қарқынды 
жүргізуді, заңсыз жолаушылар 
тасымалымен айналысатын 
такси жүргізушілерін 
анықтауды, жиі-жиі рейд  
өткізіп, жол қауіпсіздігін 
қамтамасыз ету шараларын 
күшейтуді тапсырды. Аталған 
тапсырмалардың орындалуын 
бақылау – аудан әкімінің 
орынбасары Ж. Қойшыбаевқа 
міндеттелді.
                      ТЕМЕР ГАЗЕТІ.

ОҚУ-
ЖАТТЫҒУ
 ӨТКІЗІЛДІ

   АУДАНЫМЫЗДА, 24-25 ҚАРАША КҮНДЕРІ ҚЫС 
КЕЗЕҢІНДЕГІ ТӨТЕНШЕ ЖАҒДАЙЛАРДЫ ЖОЮ ҮШІН 
АЗАМАТТЫҚ ҚОРҒАУ ҚЫЗМЕТТЕРІНІҢ ӘЗІРЛІГІ 
МЕН ҚАБІЛЕТІН АРТТЫРУ, ОЛАРДЫ ЖҰМЫЛДЫРУ 
ЖӘНЕ ІС-ҚИМЫЛДАРЫН ПЫСЫҚТАУ МАҚСАТЫНДА, 
«ҚЫС-2022» РЕСПУБЛИКАЛЫҚ КОМАНДАЛЫҚ-
ШТАБТЫҚ ОҚУ-ЖАТТЫҒУ ҰЙЫМДАСТЫРЫЛДЫ.

         Аталған шара «Шұбарқұдық 
жылу» КМК ауласында өтіп, 
9 түрлі қызмет бойынша жеке 
құрамдар, атап айтқанда Темір 
аудандық өртке қарсы қызметі, 
аудандық аурухана ұжымы, 
аудандық радиациялық және 
химиялық қорғау қызметі, көлік 

және жол-көпірлер, энергетика 
коммуналдық-шаруашылық 
қызметі, газ желілері бойынша 
апаттық-техникалық қызметі, 
темір аудандық энергетика 
қызметі, ақпарат және 
байланысты қамтамасыз ету 
қызметі, аудандық инженерлік 

қызметі сап түзеп, кез келген 
уақытта төтенше жағдайды 
жоюға дайын екендіктерін 
құрал-саймандары мен арнайы 
техникаларын көрсетіп, 
өздерінің шеберліктерін паш 
етті. Шараға аудан әкімі С. 
Аманбаев келіп,  «Қыс-2022» 
республикалық командалық-
штабтық оқу-жаттығуға 
қатысушылардың төтенше 
жағдайға дайындықтарын 
тексерді. С. Аманбаев, әрбір 
топ мүшелерінен қызметтік 
міндеттерін сұрап, техникалық 
базаларын қарады, құрал-
саймандарын түгендеді. 
Аудандық азаматтық қорғау 
қызметінің мамандары аудан 
басшысына қыс мезгілінде 
жоспарланған жұмыстары 
туралы баяндады. 

           Жалпы, осы күндері 
аудандық азаматтық қорғау 
қызметтері тарапынан 3 
практикалық жаттығу өткізілді. 
Оның біріншісінде, аудандық 
маңызы бар «Қопа ауылына 
кіреберіс» тас жолының 2 
шақырымдық аумағы алынды. 
Онда   қолайсыз климаттық 
жағдайға байланысты қар 
құрсауында 2 автокөлік қалып 

қойып, салдарынан 4 адамды 
жеңіл дәрежеде үсік шалған.  
Қиын жағдайдағы автокөлік пен 
4 кісілер, тиісті қызмет көрсететін 
құрамдар тарапынан жедел 
түрде құтқарылып, қауіпсіз 
жерге жеткізілді және зардап 
шеккендерге қажетті жәрдем 
көрсетілді. Екінші практикалық 
жаттығуға № 6-шы негізгі орта 
мектеп таңдалып, ондағы төмен 
температура жағдайында  өрт  
шыққан. Азаматтық қорғаныс 
қызметкерлері тарапынан 
осындайда  қызмет көрсететін 
жеке құрамдардың барлығы 
жұмылдырылып,   тілсіз жау 
ауыздықталып, оқу орынындағы 
бір топ адам аман-есен 
құтқарылды. Сондай-ақ, үшінші 
төтенше жағдай – Шұбарқұдық 
кентінің Қызылжар шағын 
ауданындағы электр желісінің 
үзілуінің салдарын жою 
бойынша практикалық жаттығу 
де сәтті ұйымдастырылды.
          Аудан әкімі оқу-жаттығу 
соңында бірқатар бөлім 
жетекшілеріне төтенше 
жағдайларға дайындықты 
күшейтуді тапсырды.
                                                                       
                             Ә. ДӘУҰЛЫ.

МЕМЛЕКЕТТІК ҚЫЗМЕТ ЖӘНЕ ЖАСТАР
  МЕМЛЕКЕТТІК ҚЫЗМЕТШІ ҚАНДАЙ БОЛУЫ КЕРЕК? 
ОСЫ САУАЛ БҮГІНДЕ КҮН ТӘРТІБІНДЕ ЖИІ ҚОЙЫЛЫП, 
ЖАН-ЖАҚТЫ ТАЛҚЫЛАНАТЫН МӘСЕЛЕГЕ АЙНАЛДЫ. 
ОНЫҢ ӨЗІНДІК СЕБЕБІ ДЕ БАР. ӨЙТКЕНІ, ХАЛЫҚПЕН 
ТІКЕЛЕЙ БАЙЛАНЫСАТЫН, КӨПШІЛІКТІҢ КӨҢІЛІН 
КҮПТІ ЕТКЕН ТҮЙІНДІ МӘСЕЛЕЛЕРДІ ШЕШУДЕ БІРДЕН-
БІР ӨКІЛЕТТІ ТҰЛҒАҒА ҚОЙЫЛАТЫН ТАЛАПТАР 
УАҚЫТ АҒЫМЫНА САЙ ЖАҢА САТЫҒА КӨТЕРІЛДІ.

  «Мансап» мектебі 
Мемлекеттік қызмет 
істері агенттігінің 
өңірлік департаментінің 
бастамасымен 2016 жылы 
ашылған болатын. Еліміздің 
кез келген саласында жүрген 
жастар үшін түрлі мүмкіндіктер 
жасалып жатыр. «Мансап» 
мемлекеттік қызмет мектебі 
де мемлекеттік қызметке 
келемін деген жастар үшін 
таптырмас мүмкіндік.  
  Мектептің мақсаты 
– дарынды жастарды 
мемлекеттік қызметке  

тарту, заман талабына сай  
тәжірибелік дағдыларды 
студенттердің бойына 
сіңіру, білікті көшбасыларды 
тәрбиелеп, сыбайлас  
жемқорлыққа төзбеушілікті 
қалыптастыру. Бүгінгі күні 
мектепті 111 студент бітіріп, 
олардың бірқатары мемлекеттік 
қызметтің түрлі саласында 
жұмыс жасап жүр. Мектептегі 
білім беру процесі аясында, 
студенттерге ҚР Президенті 
жанындағы Мемлекеттік 
басқару академиясының 
магистрлары мен докторлары, 
аға оқытушылары, мемлекеттік 

қызметтің тәжірибелі 
мамандары және өңіріміздің 
беделді тұлғалары дәріс 
оқыды. Мектеп қабырғасында 
студенттер мемлекеттік 
қызметтің қыр-сырымен 
танысып, қызметтік әдепті 
бойларына сіңіріп,  тәжірибелік 
дағдыларын иеленіп, жоғарғы 
оқу орындарында алған 
білімдерін мемлекеттік 
органдарда тәжірибе 
барысында шыңдады. 
Биыл, мектептің VII-маусымына, 
іріктеу жұмыстары жүргізілуде. 
Жаңа маусымға қатысуға 
ниет білдірген 44 үміткерден 
құжат келіп түсті. Қазіргі 
уақытта мектепке түсем деген 
жастар екі кезеңнен тұратын 
іріктеуден өтуде.  Бірінші 
кезең  – кейс тапсырмасын 
шешу. Бұл кезеңде үміткердің 
мемлекеттік қызмет саласы 
туралы білімін анықтауға 
бағытталған жазбаша жұмысы 
бағаланады. Екінші кезең – 

сарапшылық комиссиямен 
әңгімелесу. Әңгімелесудің 
мақсаты үміткердің кәсіби 
және жеке құзыреттерінің 
деңгейін, оқуға деген 
ынтасын, мемлекеттік басқару 
жүйесінің стратегиялық және 
бағдарламалық құжаттарын 
білу деңгейін айқындау болып 
табылады.
   Кәсіби мемлекеттік  
аппаратты құру жолында  
заманауи өзгерістер мен 
жаңарудан қалыс қалмай, 
сыбайлас жемқорлыққа 
төзбеушілік қағидаттарын 
ұстанған адал, бәсекеге 
қабілетті мамандарды 
даярлауда – «Мансап» мектебі 
айрықша рөлге ие болмақ.

М. СҰЛТАНОВА,  
      ҚР Мемлекеттік қызмет 
істері   АгенттігініңАқтөбе 

облысы бойынша 
Департаментінің бас 

маманы.  

    ЖОБА
 ТЕМІР АУДАНЫ БОЙЫНША ШЕТЕЛДІКТЕР ҮШІН 2023 ЖЫЛҒА 

АРНАЛҒАН ТУРИСТІК  ЖАРНА МӨЛШЕРЛЕМЕЛЕРІН БЕКІТУ ТУРАЛЫ 
    «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасы Заңының 
6-бабы 2-10 тармағына, «Шетелдіктер үшін туристік жарнаны төлеу қағидаларын бекіту туралы» Қазақстан Республикасы Үкіметінің 2021 
жылғы 5 қарашадағы № 787-ші қаулысына сәйкес, Темір аудандық мәслихаты ШЕШТІ:
1. 2023 жылғы 1 қаңтардан бастап, 31 желтоқсанды қоса алғанда, туристерді орналастыру орындарындағы шетелдіктер үшін туристік 
жарнаның мөлшерлемелері – болу құнының 2,3 (екі бүтін оннан үш) пайызы бекітілсін.
2.  Осы шешім 2023 жылғы 1 қаңтардан бастап қолданысқа енгізіледі.

                                                       Темір аудандық 
                                                      маслихат хатшысы:                                    Б. Шаимов.

ПРОЕКТОБ УТВЕРЖДЕНИИ СТАВОК ТУРИСТСКОГО ВЗНОСА ДЛЯ 
ИНОСТРАНЦЕВ НА 2023 ГОД ПО ТЕМИРСКОМУ РАЙОНУ

   В соответствии с пунктом 2-10 статьи 6 Закона Республики Казахстан        «О местном государственном управлении и самоуправлении 
в Республике Казахстан», постановлением Правительства Республики Казахстан от 5 ноября 2021 года № 787 «Об утверждении Правил 
уплаты туристского взноса для иностранцев», Темирский районный маслихат РЕШИЛ:
1. Утвердить ставки туристского взноса для иностранцев в местах размещения туристов с 1 января по 31 декабря 2023 года включительно 
– 2,3 (две целых три десятых) процентов от стоимости пребывания. 
2. Настоящее решение вводится в действие с 1 января 2023 года.

                                                       Секретарь Темирского 
                                                      районного  маслихата:                              Б. Шаимов.

     АРДАГЕРЛЕРМЕН КЕЗДЕСУ             

   24 ҚАРАША КҮНІ АУДАН ӘКІМІ С. АМАНБАЕВ, АУДАН ӘКІМДІГІНІҢ МӘЖІЛІС ЗАЛЫНДА 
АРДАГЕРЛЕРМЕН ЖҮЗДЕСІП, АУДАН КӨЛЕМІНДЕ АТҚАРЫЛЫП ЖАТҚАН АУҚЫМДЫ ІСТЕР 
МЕН АЛДАҒЫ ЖОСПАРЛАР ЖӨНІНДЕ СӨЗ ҚОЗҒАДЫ. ӨЗ КЕЗЕГІНДЕ АУДАНДАҒЫ ТҮРЛІ 
САЛАНЫҢ АРДАГЕРЛЕРІ ӨҢІРДІҢ ӘЛЕУМЕТТІК-ЭКОНОМИКАЛЫҚ    ДАМУЫНА ҚАТЫСТЫ 
ҰСЫНЫСТАРЫН ЖЕТКІЗДІ. КЕЗДЕСУГЕ СОНДАЙ-АҚ, АУДАНДЫҚ МӘСЛИХАТ   ХАТШЫСЫ            
Б. ШАИМОВ ПЕН АУДАНДЫҚ ІШКІ САЯСАТ БӨЛІМІНІҢ БАСШЫСЫ Ж. ЖАСАҚБАЕВА ҚАТЫСТЫ.

           Кездесуде аудан 
басшысы мұндай  шараның 
маңыздылығы ерекше 
екенін атап өтті. Басқосуда 
ардагерлер аудан көлеміндегі 
өзекті мәселелерді жіпке тізді. 
Атап айтқанда, тазалық пен 
қоғамдық тәртіп, кәсіпкерлікті 
дамыту мен жастарды қолдау, 
жол қауіпсіздігі, халықтың әл-
ауқатын арттыру мақсатында 
бастау алған «Ауыл аманаты» 
жобасы туралы, азық-түлік 
бағасын тұрақтандыру секілді 
т. б. бірқатар мәселелерді 
талқылады. Бұған қоса, 
еліміздегі саяси науқан – 
тұрғындар тарапынан зор 
белсенділік тұрғысында өткенін 
айтты.
    Бас қосуды қорытындылаған 
аудан басшысы, алдағы уақытта 
бұл ұсыныс-пікірлердің барлығы 
ескеріліп, шешілу жолдары 
қарастыралатындығын тілге 
тиек етті. Кездесуге қатысқан 
ардагерлер аудан басшысының 
еңбегін жоғары бағалап, алдағы 
жұмыс жоспарларына сәттілік 
тіледі.
                                                                                 
                         ТЕМІР ГАЗЕТІ.

ҚОЖА АХМЕТ ЯСАУИ 
ЖӘНЕ ИХСАН ІЛІМІ

               ІХ-ҒАСЫРДА ОТЫРАР, ИСФИДЖАБ, БАЛАСАҒҰН, ЯССЫ, 
САУРАН, СЫҒАНАҚ, ШАШ, СҮТКЕНТ, ЖЕНТ, КУДУР, ОТЛУК, ӨЗГЕНТ 
ЖӘНЕ ТАҒЫ БАСҚА ҚАЛАЛАРДА ИСЛАМ ДІНІ ӨРКЕНДЕЙ БАСТАДЫ. 
Х-ҒАСЫРДАН БАСТАП ИСЛАМ ІЛІМІ ЖОЛЫНДА ТӘЛІМ-ТӘРБИЕ 
БЕРЕТІН МЕДРЕСЕЛЕР БОЙ КӨТЕРІП, КӨРКЕМ МІНЕЗ ҰСТАНЫМДАР 
ҚАЛЫПТАСА БАСТАДЫ. СОЛ КЕЗДЕГІ ИСЛАМ МӘДЕНИЕТІНІҢ 
КАЗАҚ ЖЕРІНДЕГІ ІРІ ОШАҒЫ – СЫҒАНАҚ, ОТЫРАР, САЙРАМ, 
ЯССЫ (ТҮРКІСТАН) ҚАЛАЛАРЫ БОЛДЫ.

             Түркі даласының төл 
перзенті, Қазақстан мен Орта 
Азиядағы сопылық мектебінің 
көрнекті өкілі, ғұлама, әулие 
бабамыз Қожа Ахмет Ясауидің 
қазақ халқының рухани 
тарихында айрықша орны бар. 
Ол – Ислам дінінің жанашыры 
әрі насихатшысы, сопылық 
ілімнің көрнекті ұстазы. Оның 
туған жері – қазіргі Түркістан 
облысы Сайрам кенті. Әкесі 
Ибраһим ата – хазіреті Әлидің 
(оған Алла разы болсын) 
ұрпағы. Ол Исфиджабта 
танымал діндар кісі болса, 
анасы Қарашаш – Мұса 
шейхтың қызы.
           Қожа Ахмет Ясауи 
алғашқы сауатын жеті жасына 
дейін әкесінен алады. Жеті 
жасында әкесі қайтыс болған 
соң, Арыстан бабтан тәлім 
алады. «Диуани хикметте» 
бұл жайында былай дейді:
«Жеті жаста Арыстан баб 
келді бабам,
Хақ Мұстафа аманат берді 
маған,Сол сәтінде-ақ көңілім 
тауып баян,Нәпсім өліп, 
Тәңірі жолына түстім мен 
де...» (Қожа Ахмет Ясауи, 
Диуани хикмет. Аударған 
М. Жармұхамедұлы, С. 
Дәуітұлы, М. Шафиғи.  
Алматы. «Мұраттас», 1993, 
22-бет).
             Арыстан  баб  қайтыс 
болған соң, Бұхараға 
барып, Юсуф Хамаданиге 
шәкірт болады. Ұстазы 
Юсуф Хамадани Имам 
Ағзам жолын берік ұстанған 
ғұлама болатын. Оның 
ұстазы жан шуағын ешкімнен 
аямайтын, жетім-жесірлерге 
қарайласатын өте білімді 
әрі мейірімді жан еді. Юсуф 
Хамадани сияқты ары таза, 
жаны пәк адамнан тәлім алған 
Қожа Ахмет ұстазының бүкіл 
жақсы қасиетін бойына сіңіріп 
әрі ұстазынан көп өнегені 
бойына сіңіреді.
  Көзін ашқаннан діндар 
отбасында өскен Қожа Ахмет 
жастайынан    өмірін ізгілік пен 
мейірімділікке, адамгершілік 

пен тақуалыққа арнады. Ол 
Юсуф Хамаданидан діни 
білім алған соң, Яссыға келіп, 
халыққа дінді үйретіп, сопылық 
жолдың насихатшысына 
айналады. XII ғасырда Яссы 
деген кішкентай қаланың Яссы 
шаһары деп даңқының шығуы 
Қожа Ахмет Ясауидің атымен 
тікелей байланысты. Ал қазір 
Түркістан деген кезде бірден 
Қожа Ахмет Ясауидің еске түсуі 
– бабамыздың танымал ғұлама, 
әулие екенін аңғартады.
            Қожа Ахмет Ясауидің 
тәрбиелеген шәкірттерін 
санамалап шығу әсте мүмкін 
емес. Дегенмен алғашқы шәкірті 
Арыстан бабтың ұлы Мансұр 
ата, екінші шәкірті Саид ата 
болса, үшінші шәкірті Мұхаммед 
Данишменд, төртіншісі 
Сүлеймен Бақырғани (Хаким 
ата) екені белгілі. Түріктің 
ғалымы Фуат Көпірүлүнің: 
«Ирак, Хорасан және 
Мауераннахр сопыларынан 
басқа түркі шейхтары деп 
жүрген сопылардың барлығы 
дерлік Қожа Ахмет Ясауи 
тариқатының шейхтары еді» 
деген сөзі оның шәкірттерінің 
көптігін білдірсе керек. XIII-XV 
ғасыр арасында Ясауи ілімі 
Хорезм, Мәуреннаһр және 
Анадолыға дейін жетті. Түркі 
жұртында Ясауиді құрметтеп, 
пір тұтқандықтан «Мәдинада 
– Мұхаммед, Түркістанда – 
Қожа Ахмет» деген тәмсіл 
пайда болды.
 Бабамыз сопылық жолды 
ұстанып, дінді насихаттау 
барысында айтқан өлеңдер 
жинағын «Диуани Хикмет» деп 
атады. Ол адамгершілік пен 
имандылықты ту етіп, бүкіл күш-
қайратын ізгілік жолына арнап, 
ақиқатты жырлады. Бүкіл түркі 
жұртын татулыққа, тазалыққа 
үндеді. Мәңгілік махаббатты, 
жанпида ғашықтықты, 
риясыз адалдық пен асқақ 
адамгершілікті жырлады. Ислам 
дінінің өлмейтін-өшпейтін 
құндылықтарын дәріптеді.
               Оның   өлеңдері   оғыз-қыпшақ 
тілінде айтылғандықтан, халық 
арасында тез тарап үлгерді. 

Себебі Ислам құндылықтарын 
жырлағандықтан әрі тілі 
ұғынықты болғандықтан, 
түркілер тарапынан қолдау 
тапты. Ахмет Ясауи әр 
мұсылманның бойында Аллаға 
деген зор сүйіспеншілік, 
Мұхаммед (оған Алланың 
салауаты мен сәлемі болсын) 
пайғамбарға деген ыстық 
махаббат болу керектігін 
сүйсіне жырлады. Тіпті Аллаға 
дұға еткенде: «Уа, Алла! Өзіңе 
және Пайғамбарыңа бізді 
ғашық ет» деп жалбарынды. 
Мұсылмандарды көркем 
мінезді болуға шақырып, түркі 
халықтарының көзін ашып, 
Аллаға деген иманын арттырып, 
Исламға деген танымын 
кеңейтті.
    Ахмет Ясауи өз хикметтерінде 
сопылық ілім туралы кеңірек 
мәлімет беріп, осы жолды 
дәріптеді. Ол сопылық 
жолға дайындықсыз, білімсіз 
келетіндерді қатты сынады. 
Шынайы, таза сопылық ілімінен 
хабарсыз, жалған сөйлеп, өз 
мүдделерін жүзеге асыратын 
дүмше сопыларды «жалған 
сопы» деп айыптады. Сондай 
келеңсіздікке ұрынбас үшін 
алдымен шариғат ілімін жетік 
меңгеру керек деген ой қозғады.
             Сопылық жолдың негізі 
Ихсан ілімінен басталатыны 
мәлім. Ихсан – пенденің 
иманын бекемдеп, құлшылыққа 
деген құлшынысын арттырып, 
адамгершілікке тән игі 
қасиеттерді кемеледендіре 
түсетін рухани ілім. Құдіреті 
күшті Алла Тағала Құран 
Кәрімде ерекше мән берген 
құндылықтың бірегейі – осы 
Ихсан ілімі. Егер мұсылман 
адам Ихсан ілімінің шынайы 
болмысын түсінсе, рухани 
жандүниесі кемелденіп, иман 
байлығына қол жеткізеді. Ихсан 
ілімі әуелі Аллаға иман келтіру, 
бұйырған амалдарын орындау, 
тыйым салған нәрселерінен 
бойын аулақ ұстаудан 
басталады.
          Ихсан – сен Алланы 
көрмесең де Алла сені көріп 
тұрғандай амал жасау деген 

сөз. Ізгі ғұламаларымыз «Ихсан 
ілімінің алғашқы сабағы 
ренжітпеуден басталып, соңы 
ренжімеумен аяқталады» 
деген екен. Имам Науауи (оған 
Алла разы болсын): «Алла 
Тағала сенің әрбір жағдайыңды 
көріп тұрады. Сондықтан 
барлық ісіңде жақсылық жаса. 
Әрбір ісің толыққанды болуы 
керек» дейді. Әбу Ханифаның 
«Муснад» кітабында: «Ихсан – 
әрбір ісіңді Алла разылығы 
үшін жасауың» делінген. Бұл 
ретте адамның ниетіне баса 
назар аударылады. Ардақты 
Пайғамбарымыз (оған Алланың 
салауаты мен сәлемі болсын): 
«Ақиқатында, Алла Тағала 
әрбір істі жетік жасауды 
(ихсанды) парыз етті...» 
деген. Расында, әдептілік 
адамды көрікті етеді. Ихсан ілімі 
көркем мінез бен адамға тән 
күллі әдепті қалыптастырады. 
Хазіреті Мәулана: «Ақылым 
жүрегімнен: «Иман деген 
не?» деп сұрады. Жүрегім 
ақылымның құлағына иіліп: 
«Иман дегеніміз – әдеп» деп 
жауап берді» дейді.
Көркем мінез жайлы білмек 
болған бір кісіге ардақты 
Пайғамбарымыз Мұхаммед 
(оған Алланың салауаты 
мен сәлемі болсын): «(Уа, 
Мұхаммед!) Кешірімділікті 
ұстан, жақсылыққа бұйыр 
және надандардан сырт 
айнал» деген аятты оқып: 
«Көркем мінез – туыстық 
қ а р ы м - қ а т ы н а с т а р д ы 
үзгендермен арадағы 
араласуды арттыруың, саған 
жамандық жасағандарға 
жақсылық жасап, қиянат 
жасағандарды кешіруің» 
дейді.
Расында, ихсан – бақытын 
иманнан іздеген жұртымыздың 
жүрегіне жақын ілім. Халық 
ұғымындағы «Жақсылыққа 
жақсылық – әр адамның ісі, 
жамандыққа жақсылық – ер 
адамның ісі», «Кең болсаң – 
кем болмайсың», «Кешірім 
жасау – кеңдік, кешіре алмау 
– кемдік», «Жақсылық жүрген 

жерде тапшылық болмайды», 
«Жақсылық еккен алғыс 
орады» сынды нақылдар 
ұрпақтан ұрпаққа тәрбие 
ретінде айтылып, өмір сүру 
дағдымыздың біріне айналды.
           Ислам тарихына көз 
жүгіртсек, Мұхаммед (оған 
Алланың салауаты мен сәлемі 
болсын) пайғамбарымыз өзінің 
бойындағы көркем мінезі 
арқылы надандықта өмір 
сүріп жатқан Мекке халқын 
әдептілікке, ізгілікке шақырды. 
Оған пайғамбарлық міндет 
жүктелгенге дейін, яғни қырық 
жыл өмірінде адамгершілік 
қасиеттің қоғамға әкелер 
пайдасын дәлелдеп берді. 
Алла елшісінің (оған Алланың 
салауаты мен сәлемі болсын): 
«Мен жер бетіне көркем 
мінезді кемеліне келтіру үшін 
жіберілдім» деген хадисі көп 
нәрсені аңғартса керек. Бұл 
туралы Алла Тағала қасиетті 
Құранда: «Шын мәнінде, сен 
жоғары мінез құлыққа (әдепке) 
иесің» («Қалам» сүресі, 4-аят) 
дейді. Ихсан болса, көркем 
мінез бен адамға тән күллі 
әдептілікті қалыптастырады. 
Сондықтан Қожа Ахмет Ясауи 
сопылық жолда жүрудің төрт 
мақамын, яғни шариғат, тариқат, 
мағрифат, ақиқатты сөз етеді. 
Бұлардың әрқайсысын он-он 
мақамға бөліп, түсіндіреді. Кім 
осы мақамдарды басып өтсе, 
сол пенде ғана өз деңгейінде 
шейх, пір, сопы, ишан, ұстаз 
бола алады деп көрсетеді. Бұл 
мақамдарды басып өтпеген 
жан аталған дәрежелердің 
біреуіне де көтеріле алмайды. 
Тіпті сопылық ілімін уағыздау 
сәтіндегі қарабайыр шапанның 
өзін киюге құқығы жоқ деген. 
Ол туралы Ясауи бабамыз отыз 
екінші хикметінде былай деген:
«Өтті ғұмырым, шариғатқа жете 
алмадым,
Шариғатсыз тариқатқа өте 
алмадым.
Ақиқатсыз мағрипатқа бата 
алмадым,
Жолы қатты пірсіз қалай өтер, 
достар».

           Ал алпыс алтыншы 
хикметінде былай дейді:
«Шариғаттың шапанын 
                                    кимейінше,
Тариқаттың пырағына 
                                  мінбейінше,
Ой әлеміне беріліп 
батпайынша,
Хақиқаттың майданына кіріп 
болмас».
    Ғұлама сопылық мектептің 
түркілік дәстүріне даңғыл жол 
салды. Сопылық әдебиет 
ұстанымдарын көне түркі 
тілінде сөйлетті. Түркі тілінде 
жатық әрі бейнелі жыр 
жазудың үлгісін жасап, түркі 
тілдерінің көркем шығармалар 
тудыру мүмкіндігінің мол 
екендігін дәлелдеді. Құран 
Кәрімде баяндалатын тарихи 
аңыздар мен пайғамбарлар, 
әулие-әнбиелер жөніндегі 
әпсаналарды хикметтерінде 
сөйлете білді.
    Ол негізін қалаған Ясауи 
ілімінде Хаққа қызмет ету 
халыққа қызмет етуден 
басталады. Ал халыққа, 
ұлтына қызмет етудің шарты 
топырақ сипатында болу, яғни 
нәпсіні тыюдан басталмақ. 
Нәпсіні тыю – сопылық жолдың 
негізгі мақсаты. Ихсан жолын 
ұстанудың нақ өзі – топырақ 
сипатында болып, өзін халқына 
арнау кемелдіктің белгісі деген 
сөз. Кемелдікке жету үшін 
адамда ғашықтық пен дерт болу 
керек дейді.
            «Дертсіз адам» деп 
сезімнен жұрдай, өз ұлтының, 
Отанының алдында жауапсыз, 
мұңсыз, қара басының қамын 
күйттейтін жан деп суреттейді. 
Дертті, шерлі адам пілте болып 
жанып, ғашықтық отына түсіп, 
қоғамның кемшін тұстары мен 
ақсаған руханиятын көріп, көз 
жасы, қайрат-жігерімен одан 
шығар жол, дауа іздейді. Ұлы 
ұстаздың бұл ұстанымы қазіргі 
таңда да өзектілігін жоғалтқан 
емес. Бабамыз айтқандай, 
дертсіз адам болудан Алла бізді 
сақтағай!
    Қожа Ахмет Ясауи Аллаға 
деген махаббатқа сай адам 

баласын кемсітпей, адамның 
тегі мен түсіне, діні мен діліне 
қарамастан оған құрмет көрсету, 
адам ретінде ардақтауды 
Пайғамбар (оған Алланың 
салауаты мен сәлемі болсын) 
сүннеті деп түсіндірді. Ол дінді 
насихаттау барысында Құдайды 
жазалаушы, қорқыныш иесі 
ретінде ғана емес, Құдайды сүю 
және оның үкімдерін құрметтеу 
арқылы Аллаға махаббатпен 
қауышуды үйретті. Аллаға 
қауышудың жолы қоғамға, 
адамға қызмет ету тікелей 
көркем мінездің кемелденуімен 
жүзеге аспақ.
Замандастарын дінге шақыру 
барысында көрсеқызар, 
кеудемсоқ, дүниеқоңыз 
болмауға, тәубеге келуге шақыра 
отырып, надандарға сөзіңді қор 
етпе, мейірімсіздерден қайырым 
күтпе, кісі ақысын жеме, 
арамдықпен мал жима, өтірік 
айтпа, дүние-байлыққа қызықпа, 
оның бәрі өткінші, дүние жалған 
ешкімге де опа болған емес деп 
насихат айтты.
  Қожа Ахмет Ясауи 
Пайғамбарды (оған Алланың 
салауаты мен сәлемі болсын) 
жанынан артық жақсы көрді. 
Оған деген махаббаты 
соншалық, барша сүннетіне 
сай өмір сүргізді. Жанындай 
жақсы көрген екі дүние гүлзары, 
адамзаттың асылына деген 
шексіз махаббаты 63 жасқа 
келгенде «Пайғамбарым 63 
жасында қайтыс болғандықтан, 
жер бетінде одан көп жүруден 
ұяламын» деп дүние-мүлкін 
кедей-кепшікке таратып, қалған 
ғұмырын қылуетте өткізгенін 
баршамыз білеміз.
           Ол Алланың сүйікті құлы бола 
білді. Ғибратқа толы ғұмыры 
мен насихаты миллиондаған 
халықтың жүрегінде Алла 
мен Оның елшісіне (оған 
Алланың салауаты мен сәлемі 
болсын) деген махаббатты 
оята білді. Алланың сүйікті 
достары – қашан да құрметке 
лайық тұлғалар. Сондықтан 
бабамыздың қабірі ғасырлар 
бойы зиярат ететін киелі орынға 

айналып, діндарлығы үлгі 
болуда.
Қожа Ахмет Ясауи негізін 
қалаған сопылық мектеп 
«Ясауи тариқаты» деп 
аталды. Түркі халықтары 
арасында кеңінен тараған 
аталмыш сопылық мектеп 
ХІІ-ғасырда Мауераннахр, 
Қазақстан, Өзбекстан, 
Қырғызстан, Түркіменстан 
мен Тәжікстан аймағына 
тарады. Нәтижесінде 
Ясауидің ілімі мен 
рухани құндылықтарын 
жалғастырушылар тарихта 
өзіндік із қалдырды.
Өздеріңізге мәлім, Қазақстан 
мұсылмандары діни 
басқармасы бірнеше жылдан 
бері еліміздегі мұсылман 
жамағатына Ихсан ілімін 
дәріптеп келеді. Біз осы 
бастама аясында «Ихсан 
– рухани тәрбие негізі» 
кітабын шығардық. Бұл 
еңбекте «Жаратушы Аллаға 
ихсан», «Тұлғалық ихсан», 
«Ихсан және қоғам» сынды 
тараулар қамтылып, Ислам 
ғұламаларының ихсан ілімі 
жайлы ой-толғамдары 
берілді. Кітаптан әрбір 
адамға аса қажет ықылас, 
ниет, ыждаһат, тұрақтылық, 
тиянақтылық, Аллаға, 
Құранға, Пайғамбарға деген 
махаббат, нәпсімен күресу 
жолдары, жүрек дертінен 
арылу, рух тазалығы, тіл 
тазалығы сынды көркем 
мінезді қалыптастыратын 
сипаттарды қалай тұла 
бойымызға сіңіру қажеттігін 
түсінеміз. Сонымен қатар ата-
ана, бала-шаға, көрші-қолаң, 
ағайын-туыс, айналадағы 
адамдардың ақысы жайлы 
құнды насихат оқып, жаман 
әдеттерден арылудың 
жолдарын үйренесіз.
           Сайып келгенде, біздің 
мақсатымыз – дәстүрімізбен 
біте қайнасқан дінімізді, 
әдет-ғұрпымызды дәріптеп, 
жастарды бабалар салған 
сара жолмен жүруге үндеу. 
Алла Тағала игі істерімізге 
мол сауаптан жазсын! Әмин!
                                                             

Абылай АМАНҚОСОВ,  
                                           
Темір аудандық жастар 

арасындағы дін істері 
орталығы, дін маманы. 

(ҚМДБ төрағасы, Бас 
муфти Наурызбай    қажы 

Тағанұлы  мақаласынан 
алынды).

АҚПАРАТТЫҚ ХАБАРЛАМА
Шаруа немесе фермер қожалығын немесе ауыл шаруашылығы өндірісін жүргізу үшін ауыл шаруашылығы мақсатындағы жер учаскелерін 

уақытша өтеулі жер пайдалану (жалға алу) құқығын беру бойынша конкурсқа ұсынылатын жер учаскелерінің тізімі.
                                                                                                                     «Темір аудандық жер қатынастары бөлімі » мемлекеттік мекемесі

№

1

Жер учаскесінің 
орналасқан жері 
(ауылдық округтен 
арақашықтығы км, жер 
учаскесінің лот №)

Темір қаласы, 11,4 км, 
№7 лот

Жер учаскесі қандай мақсатқа беріледі оның ішінде
Шаруа немесе 
фермер 
қ о ж а л ы ғ ы н 
жүргізу
 үші

А у ы л 
шаруашылығы 
өндірісі үшін

Ауыл шаруашылығы
 өндірісі үшін

Шаруа немесе 
фермер қожалығы 
жүргізу үшін

Өңірдің ауыл 
шаруашылығына 
мамандануы

Мал шаруашылығы

Жалпы ауданы, 
га Жалға беру 
мерзімі, жыл

200
10 жыл

Алқаптардың құрамы, оның ішінде

Басқа алқаптарЕгістік Жайлымдық Шабындық

  -            199.1         -                0.9

Топырақтың 
сапалық 
сипаттамас, орташа 
балл бонитет

Ашық-қоңыр
12

Сумен 
қамтамасыз 
етілуі

-

Өзге де

-

                                                                     
ЕСКЕРТПЕ
           Жеке және заңды тұлға 
болып табылатын қатысушы 
конкурсқа қатысу үшін мынадай 
құжаттар ұсынады:
     1). Конкурсқа қатысуға 
арналған өтінім;
           2). Конкурстық ұсыныс;
          Конкурстық ұсыныста:
 1).Бизнес-
жоспар(инвестициялардың 

болжамды көлемі, ауыл 
шаруашылығы дақылдарын 
өңдеп-өсіру алаңдары, 
ауыл шаруашылығы мал 
басы, қолданылытын 
агротехнологиялар, ауыл 
шаруалығы техникасы мен 
технологиялық жабдықтың, ауыл 
шаруашылығы саласындағы 
білікті мамандардың болуы, 

құрылатын жұмыс орындарының 
саны);
           2). Шаруашылық ішілік жерге 
орналастыру жобасын жасау 
және игеру, ауыл  шаруашылығы 
инфрақұрылымын дамыту 
жөніндегі іс-шараларды 
орындау;
          3). Ауыл шаруашылығы 
мақсатындағы жерді 
ұтымды пайдалану 

қағидаларын қоса алғанда, 
Қазақстан Республикасы 
жер заңнамасының 
талаптарын орындау, өңірдің 
мамандануына сәйкес ауыл 
шаруашылығы дақылдарының 
егіс алаңдары құрылымын 
әртараптандыру  бойынша 
индикативтік көрсеткіштерді 
орындау, ғылыми негізделген 
а г р о т е х н о л о г и я л а р д ы , 

фитосанитариялық және 
карантикдік талаптарды сақтау 
жөніндегі міндеттемелер 
қамтылуға тиіс.
           Конкурстық ұсыныстың 
беттері нөмірленіп, тігілген 
түрде мөрленген немесе 
өшірілмейтін сиямен жазылған 
жабық конвертте ұсынады, 
конкурстық ұсыныстың 
соңғы беті жеке тұлғалар 

(неесе сенімді өкіл) үщін – 
қатынасушының қолымен және 
заңды тұлғалар үшін – бірінші 
басшының (немесе сенімді өкіл) 
қолымен және мөрімен (бар 
болса) куәландырылады. 
          Конкурсқа қатынасуға 
арналған өтінімдерді қабылдау 
және тіркеу конкурс өткізу 
туралы хабарлама жарияланған 
күннен бастап күнтізбелік отыз  

күн өткен соң, он бес жұмыс күні 
ішінде өтінім қабылдау және 
тіркеу жүргізіледі. Конкурсқа 
шығарылатын жер учаскелерінің 
орналастыру схемасымен 
жергілікті атқарушы органның 
интернет-ресурсында, ауылдық 
округтердің және аудандық жер 
қатынастары бөлімінің ақпарат 
бұрыштарынан танысуға 
болады.

       Толық ақпаратты «Темір 
аудандық жер қатынастары 
бөлімі» ММ-нен мына байланыс 
телефондары арқылы 8(71346) 
91-0-19, 8(71346) 91-0-17 алуға 
болады.
                     
                        «Темір аудандық 

жер қатынастары 
бөлімі» ММ.

ИНФОРМАЦИОННОЕ СООБЩЕНИЕ

№

1

Местоположен ие земельного 
участка (отдаленность от сельского 
округа, среднее расстояние, км.  № 
лота земельного участка 

Земельный участок предоставляется для:

Для ведения 
крестьянского или 
фермерского хозяйства

Для 
сельскохозяйственного 
производства

Сельскохозяйствен-
ная специализация 
региона

Общая площадь 
земельного участка, 
га      Срок аренды, лет

Состав угодий, из них
Другие 
земли

Пашня Пастбища Сенокосы
Качественная 
характеристика 
почв, (балл 
бонитет

Водообеспе 
ченность

Иное

Город Темир, 11,4 км, №7 лот
Для ведения 
крестьянского или 
фермерского хозяйства

Для 
сельскохозяйственного 
производства

Животноводство 200
10 жыл

-     199.1              -                    0.9 Светло-коричневый 
12   -  -

Перечень земельных участков выставляемых на конкурс по предоставлению права временного возмездного землепользования (аренды) для ведения крестьянского или 
фермерского хозяйства,сельскохозяйственного производства из земель сельскохозяйственного назначения.

   Государственным учреждением «Темирский районный отдел земельных отношений»

ПРИМЕЧАНИЕ
          Участник, являющийся 
физическим и юридическим 
лицом, для участия в конкурсе 
представляет следующие 
документы:
    1). Заявка на участие в 
конкурсе; 
         2)  Конкурсное предложение; 

        Конкурсное предложение 
должно содержать: 
        1). Бизнес-план 
(прогнозный объем инвестиций, 
площади возделывания 
с е л ь с к о х о з я й с т в е н н ы х 
культур, поголовье 
с е л ь с к о х о з я й с т в е н н ы х 
животных, применяемые 

агротехнологии, наличие 
с е л ь с к о х о з я й с т в е н н о й 
техники и технологического 
о б о р у д о в а н и я , 
к в а л и ф и ц и р о в а н н ы х 
специалистов в области 
сельского хозяйства, количество 
создаваемых рабочих мест); 
    2). Обязательства по 
составлению и освоению 

проекта внутрихозяйственного 
землеустройства, выполнению 
мероприятий по развитию 
с е л ь с к о х о з я й с т в е н н о й 
инфраструктуры; 
        Конкурсное предложение 
представляется участником 
конкурса в закрытом 
конверте, отпечатанное или 

написанное несмываемыми 
чернилами в прошитом 
виде с пронумерованными 
страницами, где последняя 
страница заверяется: подписью 
участника – для физических 
лиц (или доверенного лица) и 
подписью первого руководителя 
(или доверенного лица) и 

печатью (при ее наличии) – для 
юридических лиц. 
        Прием и регистрация 
заявок на участие в конкурсе 
производится по истечении  
тридцати календарных дней со 
дня опубликования извещения о 
проведении конкурса, в течение 
пятнадцати  рабочих дней. Со 

схемой размещения земельных 
участков, выставляемых на 
конкурс можно ознакомиться 
на интернет-ресурсе местного 
исполнительного органа  и с 
уголков информации сельских 
округов и районного отдела 
земельных отношений. 
       Более подробную 
информацию можно получить в 

ГУ «Темирский районный отдел 
земельных отношений» по 
телефонам: (8 71 346) 49 0 84, 
22 1 22. 

               
ГУ «Темирский районный 

отдел земельных 
отношений».

 ДАРЫНДЫ 
СПОРТШЫЛАР МЕКЕНІ

      СПОРТТЫҢ АДАМ ӨМІРІНДЕ АЛАТЫН ОРНЫ ЗОР. ЖАЛПЫҒА МІНДЕТТІ БІЛІМ 
БЕРУ СТАНДАРТЫН ОРЫНДАУДА, ОҚУ-ТӘРБИЕ ПРОЦЕСІНДЕ, АКАДЕМИЯЛЫҚ 
БІЛІМ МЕН ТӘРБИЕ БЕРУМЕН ҚАТАР, СЫМБАТТЫ ДЕНЕ МҮСІНІ МЕН САЛАУАТТЫ 
ӨМІР САЛТЫ – ДЕНЕ ШЫНЫҚТЫРУ ПӘНІ НЕГІЗІНДЕ ҚАЛЫПТАСАДЫ.  
МЕКТЕБІМІЗДЕ  СПОРТТЫ СҮЙЕТІН  ОҚУШЫЛАР ӨТЕ КӨП. ӘСІРЕСЕ, СПОРТ 
ДЕСЕ ІШКЕН АСЫН ЖЕРГЕ ҚОЯТЫН, АЛДАҒЫ БОЛАТЫН ӘРБІР ЖАРЫСҚА 
ЕЛЕҢДЕП ЖҮРЕТІН ЖАНКҮЙЕР ОҚУШЫЛАРДЫҢ МЕКТЕБІМІЗДЕ ЖЫЛДАН-
ЖЫЛҒА КӨБЕЙІП КЕЛЕ ЖАТҚАНДЫҒЫ  ҚУАНТАДЫ.

      Қазіргі таңда мектеп 
лигасы – оқушылар үшін 
жақсы сайыс болып табылады. 
Мектеп лигасының негізгі 
мақсаты – спортқа бейімі 
бар  оқушылардан, бәсекеге 
қабілетті, жоғары деңгейдегі 
спортшы-тұлғаларды өсіріп 
шығару. Темір ауданының   
спорт саласы осы бағытта 
жүйелі жұмыстар атқарып 
отыр. Соның ішінде волейбол, 
баскетбол, үстел теннисі, 
шағын футбол сияқты тағы 
басқа қозғалмалы ойындар 
шәкірттердің қызығушылығын 
тудыруда.  Мектеп лигасы 
спортының волейбол түрінен 
2013 жылы мектебіміздің  
9-11 сынып оқушылары  
Астана қаласында өткен 
Республикалық кезеңінде 
жүлделі ІІІ-орынды жеңіп 
алды. Сол сайыста команда 
құрамында Шамиль Ришат, 
Байғабыл Әлібек, Қазкенов 
Асыланбек, Білдірмес  
Жантөре, Серікбай Данияр, 

Шахым Ержігіт,  Жұбатқан 
Сабырғали, Кенесарин Мағжан 
сынды оқушыларымыз өнер 
көрсетті.
    «Ұстазы жақсының 
– ұстанымы жақсы» дегендей, 
талапты шәкірттерді сайыстарға 
баптап жүрген  әріптестерімнің 
аудан спортының дамуына 
қосып отырған үлесі зор. 
Атап айтсақ, мектебімізде 
педагог-модератор Абитова 
Анар, педагог-сарапшы  
Шылмырза Ізтілеу, жас маман 
Серікбай Дәулет аудан 
волейболшылар құрамында 
ойнайды. Тоғызқұмалақтан 
аудан құрамасының мүшесі, 
мектебіміздің оқу ісінің 
меңгерушісі, дене тәрбиесі 
пәні мұғалімі, педагог-
сарапшы Канашев Алпамыс 
та көптеген сайыстың 
жүлдегері. Дене тәрбиесі 
пәнінің нұсқаушысы Қалиев 
Ержан жеңіл атлетиканың 
майталманы. Сонымен қатар 
өзім Темір ауданының «Ұстаз 
барысы-2022» сайысына 
қатысып, үздік нәтиже көрсетіп, 
«Ұстаз барысы» атандым. 
    Қазіргі кезде 
тек ауданымыздың ғана 
емес, Ақтөбе обылысының 
намысын қорғап жүрген № 
3-ші Шұбарқұдық жалпы 
орта білім беретін мектебінің 
түлектері Серікбаев Данияр, 
Мақсат Нұрлыбек тағы да 
басқа шәкірттеріміз жоғарғы 
лигада өнер көрсетуде. 
Осындай оқушыларды 
тәрбиелеуге атсалысып жүрген, 
Балалар және жасөспірімдер 

спорт мектебінің  аға 
жаттықтырушысы,  мектебіміздің 
түлегі Селбаев Қуанышбекті,  
волейбол спортының  дамуында 
өз үлесі бар Шамиль Ришадты 
мақтанышпен айта аламыз. 
Тағы бір ерекше мақтанышпен 
атап өтер жақсы үрдісіміз 
– мектебіміздің дәстүріне  
айналған жыл сайынғы  
25 мамырда өткізілетін 
волейболдан түлектер жарысы 
болып саналады. Осы күні әр 
жылдары мектебімізден түлеп 
ұшқан түлектеріміз өздерінің 
білім алған ошағына  келіп, 
өнерлерін көрсетеді. Мұндағы 
мақсат – мектебімізден 
бітіріп кеткен түлектеріміздің  
ұйымшылдығын нығайту, кейінгі 
жастарға ауызбіршікті  үлгі ету, 
спорт сүйер жастарға спортты 
насихаттау.
          Міне, осындай және 
т.б. көптеген игі істердің 
нәтижесінен, аудан тарихында 
№ 3-ші Шұбарқұдық жалпы орта 
білім беретін мектебінің  спорт 
саласында өзіндік қол таңбасы 
бар екенін аңғаруға болады.  
Демек, мектебіміз еліміздің туын 
биікке көтерер болашақ спорт 
сүйер жастарымыздың санын 
арттыру мен салауатты өмір 
салтын қалыптастыруда жемісті 
еңбек етіп келе жатыр және 
алдағы уақытта да аянбай еңбек 
ете береді деп сенімді түрде 
айта аламыз.

     Жанғали Мұрат 
Айдынқалиұлы,

     № 3-ші Шұбарқұдық жалпы 
орта білім беретін       мектебі 

КММ, дене шынықтыру пәні 
   мұғалімі,  педагог-сарапшы.

Ұстаз бен шәкірттер 
биіктерді бағындыруда

    Байқауда Шұбарқұдық балалар саз мектебінің шәкірті Бектенов Жансұлтан «Дәстүрлі ән» 
номинациясының  соло жанры бойынша І-ші орынды жеңіп алса, аталған оқу орнының тағы бір оқушысы 
Қайсар Расул жүлделі ІІ-ші орынды иеленді. Сондай-ақ байқауда, шұбарқұдықтық қос дарынның 
жетекшісі  Жанболат Аяпов жас ұрпақты өнерге баулып, шығармашылық деңгейде  дамытудағы жоғары 
кәсіби іскерлігі мен өз ісіне адалдығы үшін «Үздік ұстаз» Дипломымен марапатталды. 
     Айта кетейік, Шұбарқұдық балалар  саз мектебінің терме класы оқушылары Қайсар Расул мен 
Бектенов Жансұлтан, бұдан алдын да Ақтөбе қаласында «Өрлеу»  біліктілікті арттыру орталығы мен 
«Үміт» шығармашылық орталығы ұйымдастырған «Talanttar syr sertedi» атты республикалық балалар 
мен жастар шығармашылық байқауында  «Дәстүрлі ән» номинациясының терме жанры бойынша «І-ші 
Дәрежелі Лауреат» иегерлері атанған болса, олардың ұстазы  Жанболат Аяпов, оқушылардың шеберлігін 
шыңдауға қосқан үлесі үшін,  арнайы «Дипломмен» марапатталған еді.
      – Алда біз, бұйырса талай байқауға қатысамыз, – дейді бізбен әңгңмесінде Ж. Аяпов. – Мен қос 
шәкіртімнің биіктерден көріне беретініне сенемін.
                                                                                    

ӨЗ ТІЛШІМІЗ.
                                                                         

Жуықта 

Ақтөбе қаласында «Дaрындар  

alemi» Халықаралық Шығармашылық 

Ассоциясының ұйымдастыруымен ХІ-ші  

Халықаралық балалар, жасөспірімдер және жастарға 

арналған «Әр бала Жұлдыз!» атты өнер байқауы өтті. 

Оған еліміздің  Атырау,   Алматы, Қызылорда, Ақтөбе 

облыстарынан және  Ақтау мен Орал қалаларынан 

өнерпаздар қатысты

           Хабарландыру
      Аудандық «Темір» газетінің жанынан 
құрылған 2022 жылдың 1 желтоқсаннан 
бастап Темір ауданының «Жас тілшілер» 
мектебі талапкерлерге өз есігін ашады. 
       Мектептің мақсаты-мектеп жасындағы 
оқушылардың бойындағы ақындық пен 
ойларын ашып айтып, жаза білуге деген 
қабілетін тану, тани отырып, оны ұштау, 
кәсіби тұрғыдан меңгеруге ақыл-кеңес беру. 
Талапкерлерді баспасөз ақпарат құралдары 
арқылы шығармашылыққа жетелеу. Қоғам 
өміріндегі белсенділігін арттыру.
 
  Мектепке ардагер ұстаз Темірхан     
Әділханұлы жетекшілік етеді.
    Мектепке тіркелу үшін мына телефон 
нөмірлеріне байланысқа шығу керек: 
87785659034,  87053824634.

     Темір ауданының әкімдігі, аудандандық мәслихат 
және аудандық ардагерлер кеңесі Мұғалжар ауданы 
Елек ауылының  жанындағы «Ақтөбе-Астрахань» тас 
жолында  жеңіл көліктердің соқтығысуы салдарынан жол 
апатында қаза болған  Кеңқияқ  және Шұбарши ауылдық 
округінің тұрғындарының  отбасына, ағайын-туыстарына 
қайғысына ортақтасып, көңіл айтады.

КОНСТИТУЦИЯЛЫҚ
 МӘРТЕБЕ БЕРІЛДІ

Адам және заң

    АҒЫМДАҒЫ ЖЫЛДЫҢ 5 ҚАРАШАСЫНДА ҚАЗАҚСТАН 
РЕСПУБЛИКАСЫНЫҢ ПРЕЗИДЕНТІ ҚАСЫМ-ЖОМАРТ 
КЕМЕЛҰЛЫ ТОҚАЕВ ЖАРИЯ ТҮРДЕ «ҚАЗАҚСТАН 
РЕСПУБЛИКАСЫНЫҢ ПРОКУРАТУРА ТУРАЛЫ» 
КОНСТИТУЦИЯЛЫҚ ЖАҢА ЗАҢЫНА ҚОЛ ҚОЙДЫ. 
НАҚТЫРАҚ АЙТҚАНДА «ПРОКУРАТУРА ТУРАЛЫ» ЗАҢҒА 
КОНСТИТУЦИЯЛЫҚ МӘРТЕБЕСІ БЕРІЛІП, ПРОКУРАТУРА 
ОРГАНДАРЫНЫҢ  ҚҰҚЫҚ ҚОРҒАУ ФУНКЦИЯСЫ, БІРШАМА 
КҮШЕЙТІЛДІ. БҰЛ ЕЛІМІЗДІҢ ТАРИХЫНДА, ПРОКУРАТУРА 
ОРГАНДАРЫНА ҚАТЫСТЫ, КОНСТИТУЦИЯЛЫҚ МӘРТЕБЕСІ 
БАР, ЕҢ АЛҒАШҚЫ ЗАҢ.
     Прокуратура қызметінің басты мақсаты – мемлекеттің ең қымбат 
қазынасы адам және оның өмірі, құқықтары мен бостандықтарын 
қорғау, заңның үстемдігін қамтамасыз ету және Қазақстан 
Республикасының аумағында заңдылықты нығайту. Сонымен 
қатар, енді жаңа Заңға сәйкес, Бас прокуратура өз құзыретіндегі 
мәселелер бойынша шетелдік және халықаралық соттарда 
мемлекет мүддесін қорғайды.
  Прокурорлардың қадағалау функцияларын күшейту үшін 
прокурорлық қадағалаудың жаңа актісі – Заңды бұзуға жол 
берілмейтіні туралы түсіндіру туралы түсініктеме енгізілді. Бұдан 
басқа прокуратура органдарының, құқық қорғау органдары 
академиясының, әскери және көлік прокуратураларының қызметі 
туралы олардың негізгі функциялары жекеленді. Сонымен бірге, 
Бас прокурордың сотқа дейінгі тергеу мәселелері бойынша 
нормативтік-құқықтық актілерді келісу құқығы туралы норма 
енгізілді. Бас прокурордың қылмыстық қудалаудан және әкімшілік 
жауапқа тартылудан, тиісті артықшылықтары бар адамдарды 
қолсұғушылықтан айыру мәселелері бойынша ұсыныс енгізу 
туралы нормалар нақтыланды. Тыйым салу немесе шектеу 
сипатындағы шаралардың дереу күшін жоюды және заңсыз 
актілерді тоқтата тұруды, прокурормен талап ету құқығы енгізілді.
Қазақстан Республикасының «Прокуратура туралы» 
Конституциялық Заңының 1-бабына сәйкес, Прокуратура 
мемлекет атынан заңда белгіленген шектерде және нысандарда 
Қазақстан Республикасының аумағында заңдылықтың сақталуына 
жоғары қадағалауды жүзеге асырады, сотта мемлекеттің мүддесін 
білдіреді және мемлекет атынан қылмыстық қудалауды жүзеге 
асыратын және мемлекет басшысына тікелей есеп беретін бірден 
бір орган. 
                                         Темір ауданының прокуратурасы.

ТҰНШЫҚТЫРҒЫШ ГАЗБЕН 
УЛАНУДЫҢ  АЛДЫН АЛУ 

Қауіпсіздік

           ТҰНШЫҚТЫРҒЫШ ГАЗ (СО) – ДӘМІ МЕН ИІСІ ЖОҚ ТҮССІЗ ГАЗ. СО ҚҰРАМЫНДА 
КӨМІРТЕГІ БАР КЕЗ КЕЛГЕН ОТЫН, БЕНЗИН, СОЛЯРКА, МАЗУТ, ТАБИҒИ ГАЗ, КӨМІР, 
АҒАШ ОТЫНЫНЫҢ ТОЛЫҚ ЖАНБАУЫНЫҢ ӨНІМІ БОЛЫП ТАБЫЛАДЫ

Тұншықтырғыш газбен 
уланудың ең көп таралған 

себептері: 
  - Пеш пен жылытуды пайдалану 
ережелерін бұзу – ақаулы 
түтіндік, пеш құрылысындағы 
жарықтар; 
 - Бөлмені жылыту үшін 
тұрмыстық газ құралдарын 
пайдалану; 
  - Қозғалтқыштың тұйықталған 
кеңістіктегі жұмысы (мысалы, 
гараждағы автокөлік 
қозғалтқышы); 
        - Газ бағаншасынан 
шығатын дұрыс циркуляциялы 
сорғыштың жоқтығы. 
   СО-мен улану белгілері: 
 - Бастағы ауырлық пен тамыр 
соғуы; 
        - Бас ауруы; 
        - Тұншығу; 
        - Құлақтағы шуыл; 

        - Бас айналуы; 
        - Кеуде ауруы;
        - Құрғақ жөтел; 
        - Лоқсу, құсу; 
        - Құлақ бітелуі. 
       СО-мен улану кезідегі 
алғашқы жәрдем: 
  - Зардап шегушіні СО әсер ету 
аймағынан тез шығару, таза 
ауаның кіруін қамтамасыз ету; 
       - Зардап шегуші есін білетін 
болса – мүсәтір спиртін иіскету, 
денесін сылау, қою шай немесе 
кофе ішкізу, жедел жәрдем 
бригадасын шақырту; 
  - Зардап шегуші естен 
танып қалса – есін жиғанға 
дейін немесе жедел жәрдем 
бригадасының келуіне дейін 
дереу қолдан дем алдыру. 
 СО-дың алдын алу шаралары 
 - жылыту құрылғыларына, 
пеш мұржасына, желдету 
шахатларына жүйелі түрде 

жөндеу мен қажетінше тазарту 
жүргізіп тұру; 
     - Үйге газдың шығып кетуін 
анықтайтын арнайы дабыл 
датчигін қондыру; 
     - Нашар желдетілетін бөлмеде 
машинаны оталдырмау; 
     - Оталып тұрған машинада 
ұйықтамау. 
       Әрқашан есте болсын, адам 
өмірін сақтап қалу болжамы    
 – тұншықтырғыш газбен   
уланған адамға қаншалықты 
алғашқы көмекті тез көрсетуге 
байланысты болады.
 

             
Ерлан ЖҰМАҒАЛИЕВ,

   Темір ауданының № 16-
шы  Өрт сөндіру  бөлімінің  
өрт сөндірушісі, азаматтық  

қорғау кіші сержанты.

«ТЕМІР ДАУЫСЫ» АТТЫ 

АУДАНДЫҚ ӘН БАЙҚАУЫ 

            25 ҚАРАША КҮНІ  БАЙҒАНИН АТЫНДАҒЫ АУДАНДЫҚ МӘДЕНИЕТ ҮЙІНДЕ, 
ТЕМІР АУДАНЫНЫҢ ҚАЙТА ҚҰРЫЛҒАНЫНА 50 ЖЫЛУ МЕРЕЙТОЙЫ МЕН  
ҚАЗАҚСТАН РЕСПУБЛИКАСЫНЫҢ ТӘУЕЛСІЗДІГІ МЕРЕКЕСІНЕ ОРАЙ, ЕКІ 
КЕЗЕҢНЕН ТҰРАТЫН  «ТЕМІР ДАУЫСЫ» АТТЫ АУДАНДЫҚ ӘН БАЙҚАУЫНЫҢ 
І-КЕЗЕҢІ БОЛЫП ӨТТІ.  БАЙҚАУДЫҢ БІР ЕРЕКШЕЛІГІ КӘСІБИ ӘНШІЛЕР, 
МӘДЕНИЕТ ҮЙІНІҢ ҚЫЗМЕТКЕРЛЕРІ, СОНДАЙ-АҚ АУДАНДЫҚ, ОБЛЫСТЫҚ, 
РЕСПУБЛИКАЛЫҚ ӘН БАЙҚАУЫ ЖҮЛДЕГЕРЛЕРІНІҢ ҚАТЫСУЫНА РҰҚСАТ 
ЕТІЛМЕДІ.

            Байқаудың  І-ші кезеңінің шарты бойынша  әрбір қатысушы  Отан, туған жер, ауыл, 
туған өлке т. б. патриоттық тақырыптағы    кез келген әнді музыкалық аспаптың  немесе 
концертмейстрдің сүйемелдеуімен жанды дауыста  орындауы керек болды. Бұл кезең «Туған 
елім» деп аталып, қатысушылардың шығармашылық қабілеті  1-ден 5-ке дейінгі ұпайлық 
жүйемен бағаланды. Байқауға  20 мен 45 жас аралығындағы ауданымыздың барлық  дерлік  
елді мекендерінен келген 25 талапкер қатысты. Бірнеше сағатқа созылған  ән сайысының  
қорытындысында  қазылар алқасы,  12 талапкерді «Темір дауысы»   ән байқауының ІІ-кезеңіне 
өтуге лайық деп тапты. 
          Енді аталған байқаудың «Көңілім әнді ұғады» деп аталатын  ІІ-кезеңі   9  желтоқсан күні 
жергілікті уақытпен сағат 14. 30-да  Н.Байғанин атындағы аудандық мәдениет үйінде өтетін 
болып белгіленді.  Байқаудың жеңімпазы мен жүлдегерлері  ІІ-кезеңнің нәтижесімен  сол  9  
желтоқсан күні анықталады.
             Айта кетейік, аудандық  «Темір дауысы» ән байқауының ІІ-кезеңінде жеңімпаз 
атанған әншіге 200 мың, І-ші орын иеленген  қатысушыға 150 мың, ІІ-орынға 100 мың және ІІІ-
ші орынмен қанағаттанған  талапкерге  50  мың  жүлде тағайындалған. Сондай-ақ, байқаудың 
ІІ-ші кезеңіне жеткен қалған барлық қатысушыға 20 мың теңгеден ынталандыру сыйлығы 
беріледі. 
                                                                                                                           ӨЗ ТІЛШІМІЗ.

Өнер

ЗОРЛЫҚ-ЗОМБЫЛЫҚТЫ
 БОЛДЫРМАУ ҮШІН....

             Бүгінгі қоғамдағы проблемалардың 
бірі – отбасындағы зорлық – зомбылық 
мәселесі. Осы орайда қараша айының 25-нен 
желтоқсан  айының 10-ны аралығында 
«Зорлық-зомбылықсыз 16 күн» атты акция 
аудан көлемінде өткізілуде. Мақсаты –  зорлық-
зомбылықтың алдын алу, халық арасында 
құқықты түсіндіру, ақпараттандыру.
       
 Жалпы зорлық-зомбылық дегеніміз – бір адамның екінші бір 
адамға, оның жеке басына тиісушілік. Егерде сіз тұрмыстық 
зорлық-зомбылыққа ұшырасаңыз немесе қиын жағдайға 
тап  болып куәгер болсаңыз төмендегі телефон нөмірлеріне 
хабарласыңыз: Темір ауданы полиция бөлімінің байланыс 
нөміріне, 102, 871346-22-3-60, «МАЛИКА» дағарыс орталығы 
87079863460, «АНА ҮЙІ» 87011404937, «ДӘРІС» 87058200933, 
87024253024, «ҮМІТ»  дағдарыс орталығы 87014944454, 24-40-
40  және 150 сенім телефоны.
                                                                 А. ЖАЛҒАСОВА,  
                                                  Темір аудандық ПБ-нің әйелдерді                      
                                                  тұрмыстық зорлық-зомбылықтан 
                                                      қорғау тобының инспекторы,
                                                            полиция капитаны.  

Жерлестер жүлдемен оралды

Өнер

    Қазақстан халық суретшісі А. Ғалымбаеваның 105 жылдығына орай, Қобда аудандық мәдениет үйінің 
ұйымдастыруымен өткізілген «Бабалар мұрасы»  атты облыстық қолөнер шеберлері мен суретшілер 
байқауында Шұбарқұдық Көркемсурет мектебінің мұғалімдері  жүлделі орындар иеленіп, ақшалай 
сыйлықтармен марапатталды. Атап айтқанда жерлестерімізден бейнелеу өнері номинациясы бойынша 
Жалғас Жарас І-орынды жеңіп алып, 70 мың теңге сыйлық алса, Рамазан Ақылбек  ІІ-орынға жайғасып, 
50 мың теңгеге ие болды. Сондай-ақ, қолөнер номинациясы бойынша,
Максим Чирков ІІ-орыннан көрініп,  50 мың теңгенің сертификатына қол жеткізді.
                                                                                                                                                       ӨЗ ТІЛШІМІЗ.

Мектеп тұрмысы


